
ᑐᓴᓚᐅᖅᑕᕗᑦ
ᐊᕕᑦᑐᖅᓯᒪᔪᓂᑦ ᐃᓐᓇᒻᒪᕇᑦ
ᑲᑎᓐᓂᖏᑦ
ᓄᓇᕗᒻᒥ ᐃᓐᓇᒻᒪᕇᑦ ᖃᓄᖅᑑᕈᑕᐅᓂᖏᖕᓄᑦ

ᐋᖅᑭᓱᖅᑕᐅᔪᖅ ᓄᓇᕗᑦ ᒐᕙᒪᖏᖕᓄᑦ: ᓯᕗᓕᖅᑎ ᐊᒻᒪᓗ ᐊᐅᓚᑦᑎᔩᑦ
ᒐᕙᒪᓕᕆᔩᓪᓗ

ᐋᖅᑭᓱᖅᑕᐅᔪᖅ ᐃᖅᑯ ᐃᓄᒻᒪᕇᑦ ᐊᒻᒪᓗ ᓚᐃᑲᓐ ᐱᓕᕆᔨᒻᒪᕇᑦ ᑎᒥᖓ.

ᐊᒃᑑᕝᕙ 2023

ᖃᐅᔨᒃᑲᕋᒃᓴᖅ: ᕌᕕᓐ ᑲᒻᕗᓪ
robyn@lichenconsulting.com
www.lichenconsutling.com
(867) 222-0442



ᐃᓗᓕᖏᑦ

ᑐᑭᓯᑎᑦᑎᒋᐊᙵᐅᑎᖏᑦ 3
ᓄᓇᕗᒻᒥ ᐃᓐᓇᒻᒪᕆᓐᓄᑦ ᖃᓄᖅᑑᕈᑎ 3
ᖃᓄᐃᓕᐅᓚᐅᕐᓂᕗᑦ 4
ᐅᓪᓗᒥ ᐃᓐᓇᒻᒪᕇᑦ ᖃᓄᐃᓕᖓᓕᕐᓂᖏᑦ 5
ᑐᑭᓕᐅᖅᑕᐅᓯᒪᔪᑦ ᐅᖃᐅᑕᐅᔪᑦ ᑕᕝᕙᓂ ᐅᓂᒃᑳᕐᒥ 8

ᑐᙵᕕᓪᓗᐊᑕᐃᑦ ᓴᖅᑭᖃᑦᑕᓚᐅᖅᑐᑦ ᐱᔾᔪᑏᑦ ᑲᑎᒐᐃᒻᒪᑕ 9
ᐃᓐᓇᒻᒪᕇᑦ ᑲᑎᒪᓂᖏᑦ, ᐊᕕᑦᑐᖅᓯᒪᓂᖏᑎᒍᑦ 12

ᑭᕙᓪᓕᕐᒥ ᐃᓐᓇᒻᒪᕇᑦ ᑲᑎᒪᓂᖏᑦ 12
ᕿᑎᕐᒥᐅᓂ ᐃᓐᓇᒻᒪᕇᑦ ᑲᑎᒪᓂᖏᑦ 14
ᕿᑭᖅᑖᓘᑉ ᐅᐊᓐᓇᖓᓂ ᐃᓐᓇᒻᒪᕇᑦ ᑲᑎᓐᓂᖏᑦ 16
ᕿᑭᖅᑖᓘᑉ ᓂᒋᐊᓂ ᐃᓐᓇᒻᒪᕇᑦ ᑲᑎᒪᓂᖏᑦ 17
ᐋᑐᕚᒥᐃᓐᓇᒻᒪᕇᑦ ᑲᑎᒪᓂᖏᑦ 19
ᑐᑭᓯᒋᐊᕈᑎᒃᑲᓐᓃᑦ 21

ᒥᑦᑎᒪᑕᓕᖕᒥ ᓈᓚᐅᑎᖃᕐᕕᒃ, ᐅᖄᓚᕕᐅᔪᓐᓇᖅᑐᑦ ᐊᐱᖅᓱᖅᑐᑦ 21
ᐃᐊᒻᕙᓯ ᕕᐊᔅᑦ ᐃᓐᓇᒃᑯᕕᒃ, ᐊᐱᖅᓱᖅᑕᐅᔪᑦ ᐃᓄᐃᑦ ᐃᓐᓇᒻᒪᕇᑦ ᐃᓐᓇᒃᑯᕕᒻᒦᑦᑐᑦ 21

ᐅᐃᒍᖏᑦ 22



ᓄᓇᕗᒻᒥ ᐃᓐᓇᒻᒪᕆᖕᓄᑦ ᖃᓄᖅᑑᕈᑎ - ᑐᓴᓚᐅᖅᑕᕗᑦ

ᑐᑭᓯᑎᑦᑎᒋᐊᙵᐅᑎᖏᑦ

ᓄᓇᕗᒻᒥᐃᓐᓇᒻᒪᕆᓐᓄᑦᖃᓄᖅᑑᕈᑎ
ᐱᔾᔪᑎᖓ ᑖᔅᓱᒪᑉ ᐱᓕᕆᐊᑉ ᐋᖅᑭᒃᓱᐃᔾᔪᑎᖃᕋᓱᐊᖅᑐᖅ ᑕᒪᐃᓐᓅᖓᔪᒥᒃ ᐃᓐᓇᒻᒪᕆᖕᓄᑦ ᖃᓄᖅᑑᕈᑎᒥᒃ
ᑲᒪᒋᔭᐅᖁᓪᓗᒋᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ ᓇᓗᓇᐃᖅᑕᐅᓯᒪᓪᓗᑎᑦ ᓄᓇᕗᑦ ᒐᕙᒪᖓᑕ ᑲᑐᔾᔨᓗᑕ
ᐱᓇᓱᐊᒐᖓᓂᒃ 2022: ᐃᓐᓇᕈᑦᑎᐊᕐᓗᓂ ᓈᒻᒪᒍᓱᑦᑎᐊᕐᓂᖅ ᓄᓇᕗᒻᒥ. ᓄᓇᕗᑦ ᒐᕙᒪᖏᑦ, ᐊᐅᓚᑦᑎᔨᒃᑯᑦ
ᒐᕙᒪᓕᕆᔨᒃᑯᓪᓗ ᑳᓐᑐᕌᒃᑦ−ᓯᓚᐅᖅᓯᒪᔪᑦ ᐱᓕᕆᔨᒻᒪᕇᓐᓂᒃ ᒥᐊᕆ ᐃᖅᑯ ᕕᐅᓪᒪᓐ ᐃᖅᑯ ᐃᓄᐃᑦ
ᐱᓕᕆᔨᖏᑦ ᐊᒻᒪᓗ ᕌᕙᓐ ᑲᒻᕗᓪ ᓚᐃᑲᓐ ᐱᓕᕆᔨᒻᒪᕆᓐᓂᒃ ᐋᖅᑭᒃᓱᐃᖁᓪᓗᒋᒃ ᖃᓄᖅᑑᕈᑎᒥᒃ ᐸᕐᓇᐅᑎᒥᒃ
ᐃᓐᓇᒻᒪᕆᓐᓄᑦ ᓄᓇᕗᒻᒥ, ᐱᖃᓯᐅᑎᓪᓗᒋᑦ ᐃᓄᐃᑦ ᐃᓐᓇᒻᒪᕇᑦ ᓄᓇᕗᒦᙶᖅᑐᑦ ᐋᑐᕚᒥᐅᑕᐅᓕᖅᑐᑦ.

ᐅᓪᓗᒥᐅᔪᖅ, ᐊᒥᓲᒻᒪᑕ ᓄᓇᕗᑦ ᒐᕙᒪᖓᑕ ᐱᓕᕆᕝᕕᖏᑦ ᐊᐅᓚᑦᑎᓲᑦ ᐱᓕᕆᐊᕐᓂᑦ ᐊᒻᒪᓗ ᐱᔨᑦᑎᕋᕈᑎᓂᑦ
ᐃᓐᓇᒻᒪᕆᓐᓄᑦ ᐋᖅᑭᓱᑦᑎᐊᖅᓯᒪᙱᓗᐊᖅᑐᐊᓘᓪᓗᑎᑦ ᑲᓱᖅᓯᒪᓂᖃᐅᙱᑦᑐᒡᒍᑕᐅᓪᓗᑎᓪᓗ.
ᐃᓚᑯᒡᒍᑕᐅᕗᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕈᑎᓂᑦ ᐃᓐᓇᒻᒪᕆᓐᓄᑦ ᓇᓗᓇᐃᖅᑕᐅᔭᕆᐊᓖᑦ ᐊᒻᒪᓗ
ᑲᒪᒋᔭᐅᓗᑎᑦ. ᐃᓐᓇᒻᒪᕇᑦ ᐊᒃᓱᕈᓲᑦ ᖃᐅᔨᓇᓱᐊᖅᑐᑎᑦ ᐊᔾᔨᒌᙱᑦᑐᓂᑦ ᐱᓕᕆᐊᕐᓂᑦ ᐊᒻᒪᓗ
ᐱᔨᑦᑎᕋᕈᑎᓂᑦ ᐊᐅᓚᑕᐅᔪᓂᑦ ᓄᓇᕗᑦ ᒐᕙᒪᖏᓐᓄᑦ, ᐊᒻᒪᓗ ᓇᓕᒧᓐᓂᖃᕐᓂᖏᑦ ᐊᒻᒪᓗ ᐱᐅᔫᓂᖏᑦ
ᐃᑲᔪᖅᑐᐃᔾᔪᑎᓂᑦ ᐱᔨᑦᑎᕋᕈᑕᐅᔪᑦ ᐊᑐᐃᓐᓇᐅᒪᔪᑦ ᐃᓐᓇᒻᒪᕆᓐᓄᑦ ᐊᔾᔨᒌᙱᓐᓂᖃᐅᒻᒪᕆᑦᑐᓂ
ᓄᓇᓕᓐᓂ ᐊᓯᖏᓐᓂᒃ ᓄᓇᓕᓐᓄᑦ.

ᑐᑭᓯᒋᐊᒃᑲᓐᓂᕋᓱᐊᖅᑐᑎᑦ ᐃᓐᓇᒻᒪᕆᐅᔪᓂᑦ ᐱᐅᔫᓂᖏᖕᓂᑦ, ᐊᑐᐃᓐᓇᐅᒪᓂᖏᖕᓂᑦ, ᐊᒻᒪᓗ
ᒪᑭᒪᔪᓐᓇᕐᓂᖏᖕᓂᑦ ᐅᓪᓗᒥᐅᔪᖅ ᐊᑐᖅᑕᐅᓲᑦ ᒐᕙᒪᒃᑯᑦ ᐃᓐᓇᒻᒪᕆᓐᓄᑦ ᐃᑲᔪᖅᑐᐃᔾᔪᑏᑦ ᐱᓕᕆᐊᓂᑦ,
ᐊᒻᒪᓗ ᑐᓴᕆᐊᕐᕕᖃᕈᒪᓪᓗᑎᑦ ᖃᓄᐃᑦᑐᓂᑦ ᐱᓕᕆᐊᒃᑲᓐᓂᐅᔪᓂᑦ ᐅᕝᕙᓘᓐᓃᑦ ᐱᐅᓯᕚᓪᓕᕆᐊᖃᖅᑐᓂᑦ
ᐊᑐᖅᑕᐅᕙᑦᑐᓄᑦ ᐱᓕᕆᐊᕐᓄᑦ, ᑕᓪᓕᒪᓂᑦ ᐊᕕᑦᑐᖅᓯᒪᔪᓂᑦ ᑲᑎᒪᑎᑦᑎᔪᖃᓚᐅᖅᐳᖅ ᕖᕝᕗᐊᕆᒥ ᐊᒻᒪᓗ
ᒪᐃᒥ 2023-ᖑᑎᓪᓗᒍ.

ᐊᑐᓂ ᑲᑎᒪᑎᓪᓗᒋᑦ, ᒪᕐᕉᒃ ᐃᓐᓇᒻᒪᕇᒃ ᐊᑐᓂ ᓄᓇᓕᐅᔪᓂᑦ ᐊᕕᑦᑐᖅᓯᒪᔪᓂᑦ ᑲᑎᒪᓚᐅᖅᑐᑦ
ᐅᖃᐅᓯᖃᖅᑐᑎᑦ ᑕᒪᐃᓐᓅᖓᔪᓂᑦ ᐃᓐᓇᒻᒪᕇᑦ ᐸᖅᑭᔭᐅᑦᑎᐊᖁᓪᓗᒋᑦ ᐱᑕᖃᕆᐊᖃᕐᓂᖓᓂᒃ, ᐊᒻᒪᓗ
ᑭᐅᔭᐅᓗᑎᑦ ᐱᖅᑯᑕᐅᔪᑦ ᐊᒥᓱᑦ ᐱᓕᕆᐊᖃᓗᐊᖅᑐᑦ ᒐᕙᒪᒃᑯᑦ ᑲᑐᔾᔨᓗᑕ ᐱᓇᓱᐊᒐᖓᓂ
ᑲᒪᒋᔭᐅᓂᐊᕐᓂᕋᖅᓯᒪᔪᑦ ᐃᓐᓇᒻᒪᕇᑦ ᐃᓐᓇᕈᕆᐊᖃᕐᓂᖏᖕᓂᑦ ᓈᒻᒪᑦᑐᒃᑯᑦ ᓄᓇᕗᒻᒥ.

ᑐᑭᓯᒋᐊᕈᑏᑦ ᑕᕝᕙᓃᑦᑐᑦ ᐊᒻᒪᓗ ᐱᔾᔪᑏᑦ ᐅᖃᐅᑕᐅᓯᒪᔪᒥᓃᑦ ᐃᓐᓇᒻᒪᕆᖕᓄᑦ ᐃᓚᐅᖃᑕᐅᓚᐅᖅᑐᓄᑦ
ᑕᓪᓕᒪᓂᑦ ᑲᑎᒪᑎᑦᑎᓂᖃᖅᑎᓪᓗᑕ ᐊᑐᖅᑕᐅᒐᔭᖅᑐᑦ ᑐᑭᓯᐅᒪᓕᖅᑎᑕᐅᖁᓪᓗᒍ ᐋᖅᑭᓱᖅᑕᐅᓂᖓᓂᒃ
ᖃᓄᖅᑑᕈᑎ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒥᒃ.

ᖃᓄᐃᓕᐅᓚᐅᕐᓂᕗᑦ

ᖃᐅᔨᓴᕐᓂᖅ
ᑖᓐᓇ ᐃᖅᑲᓇᐃᔮᖅ ᐱᖃᓯᐅᔾᔨᔪᖅ ᖃᐅᔨᓵᖑᔪᒥᓂᕐᓂᑦ ᑖᔅᓱᒧᖓ ᐱᓕᕆᐊᕐᒧᑦ:

● ᐊᕕᑦᑐᖅᓯᒪᔪᓂ ᒐᕙᒪᖃᕐᕕᐅᔪᑦ ᖃᐅᔨᓵᖑᓪᓗᑎᑦ ᐃᓐᓇᐃᓂᖅᓴᐃᑦ ᐊᒻᒪᓗ ᐃᓐᓇᒻᒪᕆᖕᓄᑦ
ᐃᑲᔪᖅᑐᐃᔾᔪᑏᑦ ᑲᓇᑕᒥ

● ᐊᕙᑎ ᖃᐅᔨᓵᖑᓂᖓ ᐅᐊᑦᑎᐊᕈ ᑎᑎᖅᑲᓕᐊᕆᔭᒥᓂᐅᔪᓄᑦ ᐊᒻᒪᓗ ᐱᕙᓪᓕᐊᔪᒃᑰᕐᓂᑯᓂᑦ ᐃᓐᓇᒻᒪᕇᑦ ᒥᒃᓵᓄᑦ
ᓄᓇᕗᒻᒥ

● ᑎᑎᖅᑐᖅᓯᒪᓂᖏᑦ ᓇᑭᙶᖓᔪᑦ ᑐᕌᖓᔪᑦ ᓄᓇᕗᒻᒥ ᐱᖁᔭᕐᓂᑦ ᐊᑐᐊᒐᕐᓂᓗ
● ᖃᐅᔨᓵᖑᓪᓗᑎᑦ ᖃᑭᒍᑎᒃᓴᓕᐅᙱᑦᑐᑦ ᐊᒻᒪᓗ ᓇᒻᒥᓂᖁᑎᓖᑦ ᐃᑲᔪᖅᑐᐃᕙᑦᑐᑦ ᐃᓐᓇᒻᒪᕆᓐᓄᑦ

ᓄᓇᕗᒻᒥ
● ᐃᓚᑰᔪᑦ ᐅᓂᒃᑳᓕᐊᕆᔭᐅᓯᒪᓪᓗᑎᑦ ᐃᓐᓇᒻᒪᕇᑦ ᐃᑲᔪᖅᑐᖅᑕᐅᓂᖏᖕᓂᑦ
● ᖃᐅᔨᓵᖑᓂᖏᑦ ᐊᐅᓚᑦᑎᓂᕐᒧᑦ ᐋᖅᑭᓱᖅᓯᒪᓂᖏᑦ ᐃᓐᓇᒻᒪᕆᖕᓂᒃ ᑭᒡᒐᖅᑐᐃᓲᑦ ᑲᑐᔾᔨᖃᑎᒌᑦ

ᐊᕕᑦᑐᖅᓯᒪᔪᓂ ᑲᑎᒪᓃᑦ
ᑕᓪᓕᒪᓂᑦ ᐊᕕᑦᑐᖅᓯᒪᔪᓂ ᐃᓐᓇᒻᒪᕇᑦ ᑲᑎᒪᓂᖃᓚᐅᖅᓯᒪᔪᑦ ᑲᖏᖅᖠᓂᕐᒥ, ᐃᖃᓗᒃᑑᑦᓯᐊᖅ, ᒥᑦᑎᒪᑕᓕᒃ,
ᐃᖃᓗᐃᑦ ᐊᒻᒪᓗ ᐋᑐᕚᒥ. ᐊᕕᑦᑐᖅᓯᒪᔪᓂ ᑲᒪᔨᐅᔪᑦ ᑳᓐᑐᕌᒃᑦ−ᑕᐅᓚᐅᖅᓯᒪᔪᑦ ᐊᑐᓂ ᑖᒃᑯᓇᓂ
ᓄᓇᓕᐅᔪᓂᑦ ᐃᑲᔪᖅᑐᐃᖁᓪᓗᒋᑦ ᐅᖃᐅᔾᔨᒋᐊᕐᓗᑎᓪᓗ ᓄᓇᓕᓐᓂ ᐅᐸᓗᖓᐃᔭᖅᑕᐅᓯᒪᔭᕆᐊᖃᖅᑐᓂᑦ
ᐊᒻᒪᓗ ᑐᓴᐅᒪᖃᑎᖃᖃᑦᑕᖅᑐᑎᑦ ᐃᓐᓇᒻᒪᕆᓐᓂᒃ. ᐊᑕᐅᓯᖅ ᐃᓐᓇᒻᒪᕆᒃ ᐅᖃᐅᔾᔨᒋᐊᖅᑎ
ᓂᕈᐊᖅᑕᐅᓚᐅᖅᑐᖅ ᐊᑐᓂ ᐊᕕᑦᑐᖅᓯᒪᔪᓂ ᑕᒪᐃᓐᓅᖓᔪᓂᑦ ᐅᖃᐅᔾᔨᒋᐊᖅᑎᐅᓂᐊᕋᒥ ᐊᒻᒪᓗ
ᑐᑭᒧᐊᑦᑎᑦᑎᖃᑦᑕᕐᓗᓂ ᑲᒪᒋᔭᖃᕆᐊᕐᓂᑦᑎᓐᓂᑦ ᐊᒻᒪᓗ ᐅᖃᐅᑕᐅᔭᕆᐊᓕᓐᓂᑦ ᐋᖅᑭᓱᒃᐃᓪᓗᓂ. ᒪᕐᕉᒃ
ᐃᓐᓇᒻᒪᕇᒃ ᐊᑐᓂ ᓄᓇᓕᐅᔪᓂᑦ ᐊᕕᑦᑐᖅᓯᒪᔪᓂ ᖃᐅᖅᑯᔭᐅᓚᐅᖅᑐᑦ ᑲᑎᒪᔭᖅᑐᖁᔭᐅᓪᓗᑎᑦ
ᐊᕕᑦᑐᖅᓯᒪᔪᓂ ᑲᑎᒪᓂᐅᔪᓂᑦ. ᐊᑐᓂ ᑲᑎᒪᓂᖏᖕᓂ ᐃᓐᓇᒻᒪᕇᑦ ᒪᕐᕉᓐᓂᒃ ᐅᓪᓘᓐᓂᒃ ᐅᖃᐅᓯᖃᓚᐅᖅᑐᑦ
ᐱᔾᔪᑎᓂᑦ ᐃᓐᓇᕈᖅᐸᓪᓕᐊᓂᕐᒧᑦ ᐊᒻᒪᓗ ᐃᓐᓇᒻᒪᕇᑦ ᐸᖅᑭᔭᐅᓂᖏᑦ ᐊᒻᒪᓗ ᐅᖃᐅᓯᖃᖅᑐᑎᑦ
ᐱᓕᕆᐊᖃᕈᑎᒋᔭᐅᓗᐊᖅᑐᓂᑦ ᐊᐱᖅᑯᑎᓂᑦ. ᐊᑐᓂ ᑲᑎᒪᓂᐅᔪᑦ ᐱᒋᐊᕈᑎᖃᖅᐸᓚᐅᖅᑐᑦ
ᑐᑭᓯᒋᐊᖅᑎᐅᒋᐊᙵᖅᑐᑎᑦ ᑲᑎᒪᓪᓗᑎᑦ ᐊᒻᒪᓗ ᑐᙵᓱᐊᑎᑕᐅᓪᓗᑎᑦ ᑲᑎᑦᑐᑎᑦ ᐊᒻᒪᓗ
ᐱᔭᕇᕈᓯᖃᖅᐸᓚᐅᖅᑐᑎᑦ ᓂᕆᕕᔾᔪᐊᖅᑎᑕᐅᓪᓗᑎᑦ ᐊᒻᒪᓗ ᐱᖅᑯᓯᑐᖃᖅᑎᒍᑦ ᐱᙳᐊᕈᓯᕐᓂᑦ
ᐱᙳᐊᖅᑎᑕᐅᓪᓗᑎᑦ. ᐃᓐᓇᒻᒪᕇᑦ ᑲᑎᒪᔾᔪᓯᐊᖅᐸᓚᐅᖅᑐᑦ ᑲᑎᒪᖃᑕᐅᓂᖏᖕᓄᑦ.

ᐊᕕᑦᑐᖅᓯᒪᔪᓂ ᑲᒪᔨᐅᔪᑦ ᓇᓗᓇᐃᖅᓯᓚᐅᖅᓯᒪᔪᑦ ᐃᓐᓇᒻᒪᕆᐅᔪᑦ ᑭᒃᑯᑦ ᖃᐃᖁᔭᐅᓐᓂᕐᒪᖔᕐᒥᒃ
ᑲᑎᒪᖃᑕᐅᓗᑎᑦ ᑐᓴᕆᐊᕐᕕᖃᓚᐅᖅᑐᑎᑦ ᐊᑐᓂ ᓄᓇᓕᐅᔪᓂᑦ ᐊᕕᑦᑐᖅᓯᒪᔪᓂ. ᐃᓐᓇᒻᒪᕇᑦ
ᐃᓚᐅᖃᑕᐅᓚᐅᖅᑐᑦ ᐃᓚᐅᖃᑕᐅᖁᔭᐅᓯᒪᔪᕗᑦ ᓄᓇᓕᐅᔪᓄᑦ ᐊᕕᑦᑐᖅᓯᒪᓂᖏᖕᓂ. ᑖᒃᑯᐊ ᐊᑐᓕᖁᔭᐅᔪᑦ
ᐅᑯᓄᖓ ᐃᓱᒪᓕᐊᖑᓚᐅᖅᑐᑎᑦ:

● ᓄᓇᕗᑦ ᖓᕙᒪᖏᖕᓄᑦ ᑐᓴᐅᒪᑎᑦᑎᔩᑦ ᑲᒪᔨᖏᑦ
● ᕼᐊᒻᓚᒃᑯᓐᓂ ᐃᖅᑲᓇᐃᔭᖅᑏᑦ (ᖃᓄᐃᑦᑕᐃᓕᒪᓂᕐᒧᑦ ᑲᒪᔨᐅᔪᑦ, ᕼᐊᒻᓚᒃᑯᑦ ᐊᖓᔪᖅᑳᖏᑦ)
● ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ
● ᓄᓇᓕᓐᓂ ᐃᓐᓇᒻᒪᕇᑦ ᐃᓕᒪᒋᔭᐅᑦᑎᐊᖅᑐᑦ

ᐊᑐᓂ ᐊᕕᑦᑐᖅᓯᒪᔪᓂ ᑲᑎᒪᓂᐅᔪᑦ ᑲᑎᒪᑎᑕᐅᕙᓚᐅᖅᑐᑦ ᐃᓄᒃᑎᑑᖅᑐᑎᑦ ᐊᒻᒪᓗ
ᖃᓪᓗᓈᑎᑑᓕᖅᑎᑦᑎᔨᖃᖅᑐᑎᑦ. ᑕᒪᐃᓐᓂ ᐅᖃᐅᑕᐅᔪᑦ ᑕᕐᕆᔮᒃᓴᓕᐊᖑᓚᐅᖅᑐᑎᑦ ᐊᒻᒪᓗ
ᓂᐱᓕᐊᖑᓪᓗᑎᑦ ᖃᐅᔨᒋᐊᕐᕕᐅᔪᓐᓇᕋᔭᖅᑐᑎᑦ ᐅᖃᐅᓯᒥᓂᖏᑦ ᑕᕐᕆᔮᒃᓴᒃᑯᑦ ᐊᒻᒪᓗ ᐱᑦᑎᐊᖅᓯᒪᔪᑦ
ᓂᐱᓕᐅᖅᑕᐅᔭᓚᐅᖅᑐᑎᑦ ᐅᖃᐅᑕᐅᔪᑦ.

ᑭᓱᑦ ᐅᖃᐅᑕᐅᓚᐅᕐᒪᖔᑕ
ᐱᔾᔪᑏᑦ ᐅᖃᐅᑕᐅᔪᑦ ᐊᕕᑦᑐᖅᓯᒪᔪᓂ ᑲᑎᒪᓂᐅᔪᓄᑦ ᓄᓇᕗᒻᒥ:

1. ᖃᓄᖅ ᐃᓕᖕᓄᑦ ᑐᑭᖃᖅᐸ ᓈᒻᒪᑦᑐᒃᑯᑦ ᐱᑦᑎᐊᖅᓯᒪᓂᒃᑯᑦ ᐃᓐᓇᕈᖅᐸᓪᓕᐊᓂᖅ ᓄᓇᕗᒻᒥ?
2. ᒫᓐᓇᐅᔪᖅ ᖃᓄᖅ ᐃᑲᔪᖅᑕᐅᕕᑦ? ᖃᓄᐃᑦᑐᓂᑦ ᐃᑲᔪᖅᑐᐃᔾᔪᑎᓂᑦ ᐱᔨᑦᑎᕋᕐᕕᐅᕕᑦ, ᐅᕝᕙᓘᓐᓃᑦ

ᖃᐅᔨᒪᕖᑦ ᐃᓐᓇᒻᒪᕆᐅᓂᖅᓴᑦ ᐱᖃᑦᑕᖅᐸᑦ, ᓄᓇᓕᔅᓯᖕᓂ: ᖃᓄᐃᑦᑐᑦ ᐃᑲᔪᖅᑐᐃᔾᔪᑏᑦ
ᐱᔨᑦᑎᕋᕈᑎᐅᔪᑦ ᑲᔪᓯᓂᖃᑦᑎᐊᖅᓯᒪᕙᑦ? ᖃᓄᐃᑦᑐᓂᑦ ᐃᑲᔪᖅᑐᐃᔾᔪᑎᓂᑦ
ᐱᔨᑦᑎᕋᕈᑎᑕᖃᕐᓂᖅᓴᐅᒋᐊᖃᖅᐸ? ᖃᓄᐃᑦᑐᑦ ᐃᑲᔪᖅᑐᐃᔾᔪᑏᑦ ᐱᔨᑦᑎᕋᕈᑏᑦ
ᐱᐅᓯᕚᓪᓕᖅᑎᑕᐅᔭᕆᐊᖃᖅᐸᑦ?

3. ᐃᓄᐃᑦ ᐃᓐᓇᕈᖅᐸᓪᓕᐊᑎᓪᓗᒋᑦ, ᖃᓄᐃᑦᑐᒃᑲᓐᓂᕐᓂᑦ ᑭᙴᒪᒋᔭᖃᕋᓱᒋᕕᒋᑦ?
4. ᖃᓄᐃᓕᐅᖅᑐᖃᕐᓗᓂ ᐃᑲᔪᕐᓂᖃᕈᓐᓇᖅᑐᒋᕕᒋᑦ ᐃᓐᓇᒻᒪᕇᑦ ᐊᑦᑕᓇᖅᑐᒦᑦᑑᔮᙱᓪᓗᑎᑦ ᐊᒻᒪᓗ

ᓴᐳᒻᒥᐅᓯᖅᑕᐅᓯᒪᔫᔮᕐᓗᑎᑦ ᐊᖏᕐᕋᔅᓯᖕᓂ ᓄᓇᓕᖕᓂ?
5. ᑭᓱᑦ ᐱᓕᕆᐊᒃᓴᓄᑦ ᐱᓕᕆᐊᑦ ᐃᑲᔫᑎᖃᕋᔭᖅᐸᑦ ᐃᓐᓇᕐᓄᑦ ᐆᒻᒪᕆᖕᓂᖅᓴᐅᓗᑎᒃ ᐊᒻᒪ

ᓂᙵᒃᓗᑎᒃ?

ᐱᔾᔪᑏᑦ ᐅᖃᐅᑕᐅᔪᑦ ᐋᑐᕚᒥ ᑲᑎᒪᓂᐅᔪᒥ:

1. ᖃᓄᖅ ᐃᓕᖕᓄᑦ ᑐᑭᖃᖅᐸ ᓈᒻᒪᑦᑐᒃᑯᑦ ᐱᑦᑎᐊᖅᓯᒪᓂᒃᑯᑦ ᐃᓐᓇᕈᖅᐸᓪᓕᐊᓂᖅ
2. ᖃᓄᐃᑦᑐᓂᑦ ᐱᔨᑦᑎᕋᕈᑎᓂᑦ ᐅᕝᕙᓘᓐᓃᑦ ᐃᑲᔪᖅᑐᐃᔾᔪᑎᓂᑦ ᐱᓕᕆᐊᕐᓂᑦ ᐱᖃᑦᑕᖅᐱᑦ ᑕᒫᓂ

ᓄᓇᕗᒻᒥ ᐱᔪᓐᓇᕋᔭᙱᑕᕐᓂᑦ?
3. ᐅᖃᐅᔪᓐᓇᖅᐱᑎᒎᑦ ᐱᔾᔪᑎᒋᓚᐅᖅᑕᑎᑦ ᓅᑦᑐᒥᓂᐅᓪᓗᑎᑦ ᐋᑐᕚᒧᑦ?
4. ᓄᓇᕗᒻᒧᑦ ᐅᑎᕈᓐᓇᕐᓂᕈᕕᑦ, ᖃᓄᐃᒃᑲᔭᖅᐸ ᐃᓕᖕᓄᑦ? ᐊᔾᔨᐅᙱᑦᑐᓂᑦ ᑭᙴᒪᑦᑎᒐᔭᖅᐲᑦ?
5. ᖃᓄᐃᓕᐅᖅᑐᖃᕐᓗᓂ ᐃᑲᔪᕈᓐᓇᕋᔭᖅᐸ ᐃᓐᓇᕐᓂᑦ ᐊᑦᑕᓇᙱᑦᑐᒦᑦᑑᔮᕐᓗᑎᑦ ᐊᒻᒪᓗ

ᓴᐳᒻᒥᐅᓯᖅᑕᐅᓯᒪᔫᔮᕐᓗᑎᑦ ᓄᓇᓕᖏᖕᓂ?
6. ᖃᓄᐃᑦᑐᑦ ᖃᓄᐃᓕᐅᕈᑕᐅᔪᑦ ᐱᓕᕆᐊᑦ ᐃᑲᔪᕐᓂᖃᕋᔭᖅᐸᑦ ᐃᓐᓇᒻᒪᕆᓐᓄᑦ

ᓅᒪᓚᕈᓘᔭᖃᑦᑕᖁᓪᓗᒋᑦ ᖃᓄᐃᓕᐅᕈᓘᔭᕐᓗᑎᓪᓘᓐᓃᑦ ᐃᓅᖃᑎᖃᑦᑎᐊᕐᓗᑎᓪᓗ ᓄᓇᕗᒻᒥ?

ᐅᓪᓗᒥᐃᓐᓇᒻᒪᕇᑦᖃᓄᐃᓕᖓᓕᕐᓂᖏᑦ

ᐃᓐᓇᒻᒪᕇᑦ ᑲᑎᒪᔭᖅᑐᖃᑕᐅᓚᐅᖅᑐᑦ ᐅᖃᐅᓯᒃᓴᓕᒻᒪᕆᐅᓚᐅᖅᑐᑦ ᑲᑐᔾᔨᔪᒪᓪᓗᑎᑦ ᐃᓅᓯᖏᖕᓂ ᐊᒻᒪᓗ
ᖃᓄᖅ ᐃᓅᓯᖃᑦᑎᐊᕋᔭᕐᒪᖔᑦ ᐃᓄᒃᑎᒍᑦ. ᐊᒥᓱᑦ ᐃᓐᓇᒻᒪᕇᑦ ᐊᑐᖅᓯᒪᔪᑦ ᒪᕐᕈᐃᓕᖅᑲᖓᔫᓐᓂᒃ ᐃᓅᓯᕐᒥ:
ᐃᓅᓯᖃᖃᑦᑕᓚᐅᖅᓯᒪᓂᖏᑦ ᓄᓇᑐᐃᓐᓇᕐᒥ ᒪᒃᑯᓐᓂᖅᓴᐅᑎᓪᓗᒋᑦ, ᐊᒻᒪᓗ ᐃᓅᓯᕆᓕᖅᑕᖏᑦ ᓄᓇᓕᒻᒥ
ᐅᓪᓗᒥᐅᓕᖅᑐᖅ. ᐅᖃᓚᐅᖅᑐᑦ ᐅᓪᓗᒥ ᐃᓅᓯᖏᑦ ᐊᒃᓱᕈᕐᓇᖅᑑᕗᑦ, ᐃᓄᑑᓗᐊᖃᑦᑕᖅᑐᑎᑦ, ᐊᒻᒪᓗ
ᑲᑉᐱᐊᓱᒃᑐᑎᑦ; ᐊᒻᒪᓗ ᐊᓐᓇᐅᒪᑐᐃᓐᓇᕋᒥᒃ ᓴᙱᓂᑐᐃᓐᓇᖏᑎᒍᑦ ᐱᔪᒪᓂᖏᑕ, ᓯᕗᓂᒃᓴᒥ ᐃᓚᒌᑦ
ᓄᓇᓕᖏᓪᓗ ᐃᓱᒪᒋᔭᐅᓗᐊᖔᖃᑦᑕᖅᑐᑎᑦ ᓇᓪᓕᒍᓱᓐᓂᓪᑯᒧᑦ, ᐊᒻᒪᓗ ᐱᔪᒪᓂᐊᓗᖏᑦ ᐃᑲᔪᕐᓗᑎᑦ
ᐊᓯᖏᑦ ᐊᓐᓇᐅᒪᓗᑎᑦ.

ᐃᓐᓇᒻᒪᕇᑦ ᐅᖃᓚᐅᖅᑐᑦ ᓄᓇᕗᑦ ᒐᕙᒪᖏᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ ᐱᔨᑦᑎᕋᙱᒻᒪᑕᒎᖅ
ᐱᔭᕆᐊᓕᖏᖕᓄᑦ ᐊᒻᒪᓗ ᐅᑉᐱᕈᓱᑦᑐᑎᑦ ᐅᖃᐅᓯᒃᓴᖃᕐᕕᖃᕈᓐᓇᙱᓐᓇᒥᒃ ᑕᒪᒃᑯᓄᖓ. ᑖᔅᓱᒥᖓ
ᖃᓄᖅᑑᕈᑎᒥᒃ ᐊᔭᐅᕆᖁᔨᔪᑦ ᐊᓯᔾᔨᖅᑐᖃᕆᐊᖃᕐᓂᖏᖕᓂᑦ ᐋᖅᑭᓱᖅᑕᐅᑎᓪᓗᒋᑦ ᐱᖁᔭᑦ ᐊᑐᐊᒐᑦ,
ᐱᓕᕆᐊᑦ, ᐊᒻᒪᓗ ᐱᔨᑦᑎᕋᕈᑏᑦ. ᑕᐅᑐᙳᐊᕐᓂᖏᑦ ᐊᑐᕈᒪᓛᖅᑕᖏᑕ ᐃᓅᓯᕐᒥ ᐊᖏᖅᑕᐅᖁᔭᐅᔪᑦ
ᐱᓪᓚᑦᑖᒃᑯᑦ ᓱᓕᓗᑎᑦ ᐊᒻᒪᓗ ᐃᑉᐱᒋᔭᐅᑦᑎᐊᕐᓗᑎᑦ, ᐊᒻᒪᓗ ᑕᑯᔭᐅᔪᒪᓪᓗᑎᑦ ᑐᑭᒧᐊᑦᑎᑦᑎᓂᐊᕋᒥᒃ
ᑭᖑᕚᒃᓴᒥᓄᑦ.

ᐃᓐᓇᒻᒪᕇᑦ ᐊᐱᕆᔭᐅᓚᐅᖅᑐᑦ ᖃᓄᖅ ᐅᖃᐅᔾᔨᔪᒪᒻᒪᖔᕐᒥᒃ ᓯᕗᓕᖅᑎᒥᒃ. ᐅᖃᓚᐅᖅᑐᑦ ᐅᑯᓂᖓ:
➔ ᖁᔭᓕᔪᒻᒪᕆᐅᕗᒍᑦ ᐱᕕᖃᕋᑦᑕ ᑲᑎᓪᓗᑕ ᐊᒻᒪᓗ ᐅᖃᐅᓯᖃᕐᓗᑕ.
➔ ᐅᖃᐃᓐᓇᖃᑦᑕᖅᑕᕗᑦ ᑭᙴᒪᒋᔭᕗᑦ ᐊᒥᓱᐊᖅᑎᖅᑐᑕ ᓄᓇᕗᑦ ᒐᕙᒪᖏᖕᓄᑦ ᐊᒻᒪᓗ ᓄᓇᕗᑦ

ᑐᙵᕕᒃ ᑎᒥᖓᓄᑦ.
➔ ᐅᑕᖅᑭᔪᒍᑦ ᓱᓕ ᑭᐅᔭᐅᒃᓯᐊᕆᓪᓗᑕ, ᐊᒻᒪᓗ ᒫᓐᓇ ᐅᖃᓕᖅᑭᑦᑖᑐᐃᓐᓇᓕᕆᕗᒍᑦ.
➔ ᑲᑉᐱᐊᓱᑦᑐᑕ ᐃᓅᓯᖃᕋᑦᑕ. ᐱᑦᑎᐊᖅᑕᐅᕙᙱᑦᑐᒍᑦ. ᐊᒃᓱᕈᖅᑐᒍᑦ ᐊᔪᖅᓴᖅᑐᑕ ᖃᓄᓕᒫᑦᑎᐊᖅ.

ᐋᓐᓂᐊᕐᓂᑦᑎᓐᓄᑦ ᑲᒪᒋᔭᐅᙱᑦᑐᒍᑦ. ᐃᒡᓗᕗᑦ ᓈᒻᒪᙱᑦᑐᑦ. ᐊᒃᓱᕈᖅᑐᒍᑦ ᐃᓅᓇᓱᐊᕈᑎᓂᑦ
ᐊᑐᕆᐊᖃᖅᑕᑎᓐᓂᑦ ᐱᖃᑦᑕᕐᓗᑕ. ᑕᒪᓐᓇ ᐃᓅᓯᑦᑎᐊᕙᐅᙱᑦᑐᖅ.

➔ ᖃᐅᔨᒪᙱᑦᑐᒍᑦ ᖃᓄᐃᓕᐅᕆᐊᖃᕐᓂᑦᑎᓐᓂᒃ ᒐᕙᒪᒃᑯᓐᓄᑦ ᓈᓚᒃᑕᐅᓕᖁᓪᓗᑕ.
➔ ᖃᓄᐃᓕᐅᖅᑐᖃᓚᐅᖅᓯᒪᙱᑦᑐᖅ ᐅᓪᓗᒥᒧᑦ ᑎᑭᑦᑐᒍ. ᑕᒪᓐᓇ ᑭᖑᓪᓕᖅᐹᕆᔭᐅᓕᖅᑐᖅ

ᖃᓄᐃᓕᐅᕈᑎᒋᔭᐅᓗᓂ.
➔ ᑐᐊᕕᕐᓇᖅᑐᒃᑯᑦ ᐊᓯᔾᔨᕐᓂᐅᔪᓂᑦ ᑕᑯᔭᕆᐊᖃᓕᖅᑐᒍᑦ.

“ᐊᑦᑕᓇᙱᑦᑐᒦᒍᒪᔪᖓ ᐊᒻᒪᓗ ᐸᕝᕕᓴᒃᑕᐅᓇᙱᑦᑐᒥᒃ ᓇᔪᒐᖃᕐᓗᖓ. ᐃᓱᒪᒋᔭᖃᐃᓐᓇᕋᒪ ᐃᕐᖑᑕᓐᓂᒃ
ᐊᒻᒪᓗ ᖃᓄᖅ ᐱᐅᓛᒃᑯᑦ ᐸᖅᑭᒍᓐᓇᕐᒪᖔᒃᑭᑦ. ᓲᕐᓗᒃ ᒪᐅᔭᕋᖅᑐᕐᔫᔮᖅᑐᖓ. ᓯᑯᑦᑎᐊᕙᒃᑕᖃᖅᑑᔮᙱᑦᑐᖅ
ᐊᓪᓗᕐᕕᒃᓴᓐᓄᑦ ᐊᖅᑯᑎᒐ ᓇᓗᓇᓗᐊᖅᑐᐊᓘᒻᒪᑦ. ᐸᕝᕕᓴᒃᑕᐅᓇᙱᑦᑐᒥᒃ ᐊᑦᑕᓇᙱᑦᑐᒦᓚᐅᙱᓐᓂᓐᓂ,
ᓯᕗᓪᓕᖅᐹᒥᒃ, ᓄᓇᓕᓐᓂ ᐱᐅᓯᕚᓪᓕᖅᑎᑦᑎᔭᕆᐊᖃᒻᒪᕆᑉᐳᒍᑦ. ᐋᖅᑮᔭᕆᐊᖃᖅᑐᒍᑦ ᐸᕐᓇᐅᑎᒥᒃ ᕿᒫᓗᑕ
ᐊᑦᑕᕐᓇᖅᑐᓂᑦ ᐊᑐᖅᑕᑎᓐᓂᒃ. ᐃᓐᓇᒻᒪᕆᖁᑎᕗᑦ ᐱᑦᑎᐊᖅᑕᐅᕙᙱᒻᒪᑕ. ᑭᒡᒐᖅᑐᕐᓗᒋᑦ
ᐊᓯᔾᔩᑎᑦᑎᔭᕆᐊᖃᓕᖅᑐᒍᑦ ᐊᔭᐅᕆᓗᑕ.”

“ᐅᓪᓗᒥᐅᔪᖅ ᒪᕐᕉᕘᒃ ᐃᓐᓇᕈᖅᐸᓪᓕᐊᔾᔪᓯᕗᑦ, ᐃᓄᒃᑎᒍᑦ ᖃᓪᓗᓈᑎᒍᓪᓗ. ᐊᑕᐅᓯᕐᒥᒃ
ᐊᑐᕋᓱᒃᑲᓗᐊᕋᐃᒐᑦᑕ ᐊᓯᐊᒍᓪᓘᓐᓃᑦ − ᑐᑭᓯᐅᒪᖃᑎᒌᙱᑦᑑᒃ. ᐃᓄᒃᑎᒍᑦ ᐊᒻᒪᓗ ᐃᓄᐃᑦ ᐱᖅᑯᓯᖏᑎᒍᑦ
ᐃᓅᓗᓂ ᐊᔾᔨᒋᙱᑦᑎᐊᕐᒪᒍ ᖃᓪᓗᓈᑦ ᑐᑭᓯᐅᒪᒐᑎᑦ ᐃᓅᓯᑦᑎᓐᓂ: ᐋᖅᑮᓲᑦ ᖃᖓᒃᑯᑦ
ᐱᔭᕇᖅᓯᓯᒪᔭᕆᐊᖃᕋᔭᕐᓂᑦᑎᓐᓂᑦ ᐊᒻᒪᓗ ᑮᓇᐅᔭᖅᑑᑎᒃᓴᓂᑦ ᑭᒡᓕᖃᖅᑎᑦᑎᓲᑦ. ᐃᓕᓐᓂᐊᖅᑎᑦᑕᕆᐊᓕᕗᑦ
ᖃᓪᓗᓈᑦ ᑐᑭᓯᐅᒪᙱᒻᒪᑕ ᐅᕙᑦᑎᓐᓂ, ᐅᖃᐅᓯᖃᕆᐊᖃᖅᑐᒍᑦ ᑐᑭᓯᐅᒪᔭᖏᑦ ᒪᓕᓪᓗᒋᑦ.”

“ᐃᓄᑑᔪᕐᔫᔮᖅᑐᖓ ᐊᒻᒪᓗ ᐃᓄᑑᙳᖅᐸᑦᑐᖓ, ᑭᓯᐊᓂᓕ ᐊᔾᔨᒌᑦᑐᒡᒍᑎᓂᑦ ᐃᓱᒪᒋᔭᖃᖅᑐᒍᑦ. ᑕᒪᓐᓇ
ᑲᑎᒪᓂᖅ ᐱᒻᒪᕆᐊᓘᕗᖅ ᐊᒻᒪᓗ ᓈᒻᒪᓈᖅᓯᒪᑦᑎᐊᖅᑐᓂ. ᐃᓅᖃᑎᖃᓕᕋᑦᑕ ᖃᐅᔨᒪᔪᒥᒃ ᐃᓱᒪᒋᔭᑦᑎᓐᓂ.”

“ᓱᕈᓯᕗᑦ ᐊᒻᒪᓗ ᐃᕐᖑᑕᕗᑦ ᐃᓱᒪᖃᓕᕐᒪᑕ ᐊᔾᔨᒋᙱᑕᑦᑎᓐᓂ: ᓇᓪᓕᒋᔭᒻᒪᕆᐊᓗᒃᐳᑦ.
ᖁᕝᕙᐹᓪᓕᕈᒪᕙᑦᑎᒋᑦ ᑲᔪᖏᖅᓴᕐᓗᑎᓪᓗ, ᐊᒻᒪᓗ ᐅᕙᖓᓗ ᑕᐃᒪᐃᑕᐅᔪᒪᒋᕗᖓ.
ᑐᑭᓯᐅᒪᖃᑦᑕᐅᑎᙱᑦᑎᐊᓕᖅᑐᒍᑦ ᐊᒻᒪᓗ ᕿᑐᕐᖓᕗᑦ ᑐᑭᓯᐅᒪᙱᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ,
ᑕᐃᒪᐃᓐᓂᑯᖓᓄᑦ ᓂᐱᖃᙱᑦᑎᐊᒻᒪᕆᓕᖅᓯᒪᔪᒍᑦ. ᖁᔭᓕᔭᒃᑲ ᑕᐃᒃᑯᐊ ᐊᐱᖅᓱᓲᑦ ᑕᒪᒃᑯᓂᖓ ᐊᒻᒪᓗ
ᖃᓄᖅ ᐃᓱᒪᖃᕐᒪᖔᑦᑕ. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᒥᑭᔪᒥᒃ ᖃᐅᔨᒪᔭᑦᑎᓐᓂ, ᐱᐅᔪᒻᒪᕆᐊᓘᕗᖅ.
ᐅᐃᒡᒐᓲᓕᕋᒪ. ᓄᑖᕐᒧᑦ ᐃᒡᓗᑖᖅᓯᒪᓕᖅᑐᖓ, ᕿᐊᓚᐅᖅᓯᒪᕗᖓ ᐅᑎᕈᒪᓗᐊᒧᑦ
ᐃᓅᓯᕆᕙᓚᐅᖅᓯᒪᔭᑦᑎᓐᓂ. ᑎᒍᒥᐊᕆᐊᓕᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ. ᐊᔾᔨᐅᙱᑦᑎᐊᕐᓕᒪᑦ ᒫᓐᓇ
ᐃᓅᓯᕆᓕᖅᑕᕗᑦ ᐊᒻᒪᓗ ᐊᒃᓱᕈᖃᑦᑕᖅᑐᑕ ᐋᖅᑭᐅᒪᓗᒋᑦ ᓯᕗᕚᑦᑕ ᐊᑐᖃᑦᑕᕐᓂᑯᒥᓂᖏᑦ ᐱᖅᑯᓯᑐᖃᖏᓪᓗ
ᐊᒻᒪᓗ ᐱᒻᒪᕆᒋᔭᖏᑦ, ᓇᓪᓕᐅᒍᓱᑦᑐᒻᒪᕆᐊᓘᒐᑦᑕ.”

ᑐᑭᓕᐅᖅᑕᐅᓯᒪᔪᑦ ᐅᖃᐅᑕᐅᔪᑦ ᑕᕝᕙᓂᐅᓂᒃᑳᕐᒥ

ᑕᕝᕙᓂ ᑎᑎᖅᑲᓕᐊᖑᔪᒥ, ᐃᓐᓇᒻᒪᕇᑦ ᐅᖃᐅᓯᒃᓴᖏᑦ ᐃᓄᒃᑎᑑᓕᖅᓱᖅᑕᐅᓯᒪᔪᑦ ᖃᓄᖅ ᐅᖃᓚᐅᖅᑕᖏᑦ
ᐃᓄᒃᑎᑐᑦ, ᐅᖃᐅᓯᕐᒥ ᐅᖃᐅᓯᕐᒨᖓᙱᑦᑐᑎᑦ. ᑕᒪᓐᓇ ᐊᔾᔨᒌᙱᑦᑐᑎᒍᑦ ᐃᓱᒪᒋᔭᐅᔪᑦ ᐅᖃᐅᑕᐅᓲᖑᓂᖏᑦ
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. ᓱᖅᑯᐃᓇᑦᑎᐊᖅᑐᑯᓘᖁᓪᓗᒍ, ᖃᓪᓗᓈᑎᑑᖓᔪᑦ ᓇᑲᑎᖅᑕᐅᓯᒪᕗᑦ
ᐃᖏᕐᕋᓂᖃᐃᓐᓇᖁᓪᓗᒋᑦ ᐅᖃᐅᓯᖏᑦ ᐊᒻᒪᓗ ᐅᖃᓕᖅᑭᑦᑖᖁᔨᙱᓗᐊᒧᑦ ᑐᑭᖏᑦ ᓱᓕ ᓱᕐᕋᑦᑕᐃᓕᒪᓗᒋᑦ.

ᐅᖃᖃᑦᑕᕈᒪᑦᑎᐊᕐᓂᖏᓐᓄᓪᓕ ᐊᒻᒪᓗ ᓴᐳᔾᔭᐅᖁᓪᓗᒋᑦ ᑭᓇᐅᓂᖏᑦ, ᐊᒥᓱᑦ ᐅᖃᐅᑕᒥᓃᑦ ᐃᓐᓇᒻᒪᕆᓐᓄᑦ
ᑕᕝᕙᓂ ᐅᓂᒃᑳᕐᒥ ᐊᑎᖏᑦ ᐃᓐᓇᒻᒪᕆᓐᓄᑦ ᐅᖃᐅᑕᐅᓯᒪᓂᕋᙱᑕᕗᑦ.

ᖃᐅᔨᒪᓇᑦᑎᐊᖁᓪᓗᒋᓪᓕ ᐃᓐᓇᒻᒪᕇᑦ ᑭᒡᒐᖅᑐᖅᑕᐅᒐᓗᐊᕐᒪᖔᕐᒥᒃ ᐅᖃᐅᑕᒥᓂᖏᑦ ᐊᒻᒪᓗ ᓈᒻᒪᑦᑐᒃᑯᑦ
ᐊᔾᔨᖃᖁᓪᓗᒋᑦ ᐅᖃᐅᖅᓯᒪᔭᒥᓂᒃ, ᑕᐃᓐᓂ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑎᖏᑦ ᐊᒻᒪᓗ ᐊᕕᑦᑐᖅᓯᒪᔪᓂ
ᑲᒪᔨᐅᔪᑦ ᐃᓚᐅᖃᑕᐅᓚᐅᖅᑐᑦ ᐊᕕᑦᑐᖅᓯᒪᔪᓂ ᑲᑎᒪᓂᖃᖅᑎᓪᓗᒋᑦ ᐱᕕᖃᖅᓯᒪᔪᑦ ᕿᓂᕐᕈᓗᑎᑦ ᐊᒻᒪᓗ
ᓱᓕᔫᒋᐊᖓᓂᒃ ᑖᓐᓇ ᐅᓂᒃᑳᖅ ᐅᖃᓕᒫᖅᓯᒪᓪᓗᑎᑦ.

ᓇᐃᓈᖅᓯᒪᔪᑦ ᐅᓂᒃᑳᑦ ᑕᓪᓕᒪᓂᑦ ᐊᕕᑦᑐᖅᓯᒪᔪᓂ ᑲᑎᒪᓂᐅᓚᐅᖅᑐᓂ ᖃᐅᔨᓴᖅᑕᐅᓛᖅᑐᑦ ᐊᒻᒪᓗ
ᑲᑎᖅᓱᖅᑕᐅᓗᑎᑦ ᖃᓄᖅᑑᕈᑎ ᖃᓄᐃᓕᐅᕈᑕᐅᓂᐊᕐᓂᖏᑦᑕ ᐸᕐᓇᐅᑎᖓᓄᑦ. ᐸᕐᓇᐅᑎ
ᓇᓗᓇᐃᔭᐃᒐᔭᖅᑐᖅ ᐅᓪᓗᒥᐅᔪᖅ ᖃᓄᐃᓕᖓᓂᕆᔭᖏᓐᓄᑦ, ᐃᓚᑰᓂᖏᑦ ᐱᓕᕆᐊᑦ ᐱᔨᑦᑎᕋᕈᑏᓪᓗ
ᐊᑐᐃᓐᓇᐅᒪᑎᑕᐅᓲᑦ ᐃᓐᓇᒻᒪᕆᓐᓄᑦ, ᐊᒻᒪᓗ ᐊᑐᓕᖁᔨᓯᒪᒐᔭᖅᑐᓂᑦ ᖃᓄᐃᓕᐅᖅᑕᐅᔭᕆᐊᓕᓐᓂᑦ
ᐸᕐᓇᐅᓯᐅᖁᓪᓗᒋᑦ ᐊᒻᒪᓗ ᐊᑐᓕᖅᑎᑦᑎᓗᑎᑦ ᐱᐅᔪᕐᔪᐊᕌᓗᓐᓂᑦ ᐃᓐᓇᒻᒪᕇᑦ ᐸᖅᑭᔭᐅᓂᖏᑦᑕ
ᐱᓕᕆᐊᖏᖕᓄᑦ ᐱᔨᑦᑎᕋᕈᑎᖏᓐᓄᓪᓗ, ᓄᓇᕗᓕᒫᕐᒥ.

ᑐᙵᕕᓪᓗᐊᑕᐃᑦ ᓴᖅᑭᖃᑦᑕᓚᐅᖅᑐᑦ ᐱᔾᔪᑏᑦ ᑲᑎᒐᐃᒻᒪᑕ

ᐃᓐᓇᒻᒪᕇᑦ ᐃᓕᓴᕆᔭᐅᔪᒪᔪᑦ ᐊᒻᒪᓗ ᐃᑉᐱᒋᔭᐅᑦᑎᐊᕐᓗᑎᑦ ᐊᑯᓂᐅᔪᒧᑦ. ᐅᖃᐅᓯᓗᐊᓚᐅᖅᑐᑦ
ᐱᒻᒪᕆᒋᔭᖃᖅᑐᑎᑦ ᐅᑯᓂᖓ:

● ᐃᓐᓇᒻᒪᕇᑦ ᐃᑉᐱᒍᓱᓕᕋᔭᖅᑐᑦ ᑲᒪᒋᔭᐅᑦᑎᐊᕐᓂᕐᒥᓂᒃ ᐊᑐᕈᒪᓛᖅᑕᒥᓄᑦ ᓯᕗᓂᒃᓴᒥ ᑕᒪᓐᓇᓗ
ᑲᒪᒋᔭᐅᑦᑎᐊᕋᔭᖅᑐᓂ.

● ᐃᓐᓇᒻᒪᕇᑦ ᐃᓕᖅᑯᓯᖏᑦ, ᐱᖅᑯᓯᖏᑦ, ᐊᒻᒪᓗ ᖃᐅᔨᒪᓂᖏᑦ − ᐃᓄᐃᑦ ᖃᐅᔨᒪᔭᑐᖃᖏᑦ −
ᐊᓯᐅᔭᐅᖁᙱᒻᒪᒋᑦ ᐊᒻᒪᓗ ᐊᑐᖅᑕᐅᑦᑎᐊᖃᑦᑕᕐᓗᑎᑦ ᐱᓕᕆᐊᕐᓂᑦ ᐱᔨᑦᑎᕋᕈᑎᓂᓪᓗ
ᐊᑐᐃᓐᓇᐅᒪᑎᑕᐅᕙᑦᑐᓂᑦ ᓇᒥᓕᒫᖅ ᖁᑦᑎᓐᓂᖃᕋᓗᐊᕈᑎᑦ ᒐᕙᒪᒃᑯᓐᓂ.

● ᐃᓐᓇᒻᒪᕇᑦ ᐅᖃᐅᓯᕐᒥᓂᒃ ᐱᑦᑎᐊᖅᓯᒪᔪᒃᑯᑦ ᐊᑐᖅᑕᐅᖁᔨᕗᑦ ᐊᒻᒪᓗ ᐊᑐᖅᑕᐅᑦᑎᐊᖃᑦᑕᕐᓗᑎᑦ
ᒐᕙᒪᓕᒫᕐᓂ ᐱᓕᕆᐊᖏᖕᓂ ᐊᒻᒪᓗ ᐱᔨᑦᑎᕋᕈᑎᖏᖕᓂ: ᑐᑭᓯᔭᐅᓂᖏᑦ, ᑐᓴᐅᒪᖃᑎᒌᑦᑐᓕᕆᓂᕐᒥ
ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒥ.

● ᐃᓐᓇᒻᒪᕇᑦ ᑲᒪᒋᔭᐅᑦᑎᐊᓂᖅᓴᐅᔭᕆᐊᓖᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.
● ᐃᓐᓇᒻᒪᕇᑦ ᐱᖃᓯᐅᔾᔭᐅᖃᑦᑕᕆᐊᓖᑦ ᐱᓕᕆᐊᓕᐅᖅᑐᖃᖅᑎᓪᓗᒍ ᐊᒻᒪᓗ ᐊᑐᐊᒐᓕᐅᖅᑐᖃᖅᑎᓪᓗᒍ

ᒐᕙᒪᒃᑯᓐᓂ.
● ᐃᓐᓇᒻᒪᕇᑦ ᐱᖃᓯᐅᔾᔭᐅᖃᑦᑕᕆᐊᓖᑦ ᐃᖅᑲᖅᑐᐃᓂᓕᕆᓂᕐᒥ.
● ᐃᓐᓇᒻᒪᕇᑦ ᐃᑉᐱᒋᔭᐅᑦᑎᐊᕆᐊᓖᑦ ᐊᒻᒪᓗ ᓴᐳᔾᔭᐅᖃᑦᑕᕐᓗᑎᑦ ᐃᓱᒪᒃᑯᑦ ᑎᒥᒃᑯᓪᓗ

ᐋᓐᓂᖅᑎᖅᑕᐅᕙᙱᓪᓗᑎᑦ ᐃᓚᒥᓄᑦ ᐅᕝᕙᓘᓐᓃᑦ ᐊᓯᖏᖕᓄᑦ ᐃᓄᖕᓄᑦ.
● ᐃᓐᓇᒻᒪᕇᑦ ᓇᔪᖅᓯᖅᑎᐅᔭᕆᐊᖃᙱᑦᑐᑦ ᐸᖅᑭᔨᐅᔭᕆᐊᖃᙱᑦᑐᑦ ᐃᓄᖕᓄᑦ ᐱᓕᕆᔨᒻᒪᕆᖕᓄᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᔨᑦᑎᕋᖅᑕᐅᔭᕆᐊᓕᓐᓄᑦ.
● ᐃᒡᓗᖃᖅᑎᑕᐅᔭᕆᐊᓖᑦ ᐃᓐᓇᒻᒪᕇᑦ ᐱᔭᕆᐊᓕᖏᑦ ᒪᓕᑦᑕᐅᓗᑎᑦ. ᐃᓐᓇᒻᒪᕇᑦ ᐊᖏᕐᕋᖏᑦ

ᐃᓄᒋᓗᐊᕆᐊᖃᙱᑦᑐᑦ ᐊᓯᖏᑦ ᐃᓚᖏᑦ ᑕᐃᑲᓂᕐᒥᐅᑕᐅᓗᑎᑦ.
● ᐃᓐᓇᒻᒪᕇᑦ ᐊᖏᕐᕋᖏᑦ ᐊᑐᖅᑕᐅᔭᕆᐊᖃᙱᑦᑐᑦ ᕿᒪᐃᕕᐅᓗᑎᑦ ᐊᑲᐅᑦᑎᐊᙱᑦᑐᓄᑦ.
● ᐅᐊᑦᑎᐊᕈ ᐊᑐᖅᑕᐅᖃᑦᑕᕐᓂᑯᒥᓃᑦ, ᓲᕐᓗᒃ ᕿᒻᒦᔭᖅᑕᒥᓂᐅᔪᑦ, ᓄᒃᑎᖅᑕᒥᓂᐅᔪᑦ, ᐳᕙᓪᓗᖕᓃᑦ, ᐊᒻᒪᓗ

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ, ᐊᒥᓱᓂᑦ ᐃᓐᓇᒻᒪᕆᓐᓂᑦ ᐃᓚᒌᓪᓗ ᑭᖑᕚᕇᑦᑐᑦ
ᐋᓐᓂᓗᐊᖅᓯᒪᑎᑦᑎᓂᖃᕐᒪᑕ. ᖃᐅᔨᓇᓱᒋᐊᖃᖅᑐᒍᑦ ᑕᒪᔅᓱᒥᖓ ᐋᖅᑮᒍᑎᖃᕐᓗᑕ
ᐋᓐᓂᓗᐊᕈᑎᒋᔭᐅᓯᒪᔪᒥᒃ ᑕᒪᐃᓐᓂ ᖁᑦᑎᓐᓂᖃᐅᖅᑐᓄᑦ ᓲᕐᓗᒃ ᐃᓕᓐᓂᐊᖅᑎᑦᑎᔪᖃᖃᑦᑕᕐᓗᓂ,
ᐃᓅᓯᓕᕆᔪᖃᖃᑦᑕᕐᓗᓂ, ᐊᒻᒪᓗ ᖃᓄᐃᑦᑕᐃᓕᒪᓂᕐᒧᑦ ᐱᓕᕆᐊᖃᐅᕐᓗᑎᑦ; ᐊᒻᒪᓗ ᐃᑲᔪᖅᑕᐃᓗᑦ
ᐃᓄᐃᑦ ᐊᑐᓂ, ᐃᓚᒌᑦ ᐊᒻᒪᓗ ᓄᓇᓖᑦ ᒪᒥᓴᕐᓗᑎᑦ.

ᐅᖃᐅᑕᐅᖏᓐᓇᓗᐊᓚᐅᙱᑦᑑᒐᓗᐊᖅ ᐊᔾᔨᖏᖕᓂᑦ ᐅᖃᐅᓯᖏᑎᒍᑦ, ᐃᓐᓇᒻᒪᕇᑦ ᐊᑐᓂ ᐊᕕᑦᑐᖅᓯᒪᔪᓂ
ᑲᑎᒪᓂᐅᔪᓂᑦ ᐅᖃᐅᓯᖃᖅᐸᓚᐅᕐᒥᔪᑦ ᐊᔾᔨᒌᑦᑐᒡᒍᑕᓂᑦ ᐱᔾᔪᑎᓂᑦ ᐊᒻᒪᓗ ᐃᓱᒫᓘᑎᖃᖅᑐᑎᑦ, ᐊᒻᒪᓗ
ᐊᔾᔨᒌᐸᓗᓐᓂᒃ ᐃᓱᒪᖃᖃᑦᑕᓚᐅᖅᑐᑦ ᖃᓄᐃᑦᑐᓂᑦ ᒐᕙᒪᒃᑯᑦ ᐱᓕᕆᐊᖃᕆᐊᖃᕐᒪᖔᑕ
ᐱᔨᑦᑎᕋᕈᑎᖃᕆᐊᖃᕐᒪᖔᑕᓗ ᐃᓐᓇᒻᒪᕆᙳᒃᑲᓐᓂᑦᑎᐊᖁᓪᓗᒋᑦ.

ᓄᓇᕗᒻᒥ ᐃᓐᓇᒻᒪᕆᖕᓄᑦ ᖃᓄᖅᑑᕈᑎ - ᑐᓴᓚᐅᖅᑕᕗᑦ

ᑲᑎᒪᓂᐅᔪᑦ ᐱᕙᓪᓕᐊᓕᖅᑎᓪᓗᒋᑦ, ᐊᒥᓱᑦ ᑐᙵᕕᐅᔪᑦ ᐅᖃᐅᑕᐅᓗᐊᙳᐊᖅᐸᓚᐅᖅᑐᑦ ᐱᔾᔪᑏᑦ ᑕᒪᒃᑯᖓᓗ
ᓇᓗᓇᕈᓐᓃᓚᐅᖅᑐᑎᑦ ᖃᓄᐃᑦᑑᒻᒪᖔᑕ:

1. ᐊᔾᔨᒌᙱᑦᑐᓂᑦ ᐃᓐᓇᒻᒪᕇᑦ ᐸᖅᑭᔭᐅᖃᑦᑕᕐᓗᑎᑦ ᐊᑐᓂ ᓄᓇᓕᐅᔪᓂ
2. ᓈᒻᒪᑦᑐᓂᑦ ᐊᒻᒪᓗ ᐱᐅᔪᓂᑦ ᐃᒡᓗᖃᕐᓗᑎᑦ ᐃᓐᓇᒻᒪᕇᑦ
3. ᐃᓐᓇᒻᒪᕇᑦ ᓯᕗᓕᖅᑎᐅᒍᓐᓇᖅᑎᑕᐅᓗᑎᑦ ᓄᓇᕗᒻᒥ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐱᕙᓪᓕᐊᓂᖏᖕᓂ
4. ᐋᙵᔮᕐᓇᖅᑐᓄᑦ ᐊᔪᕈᑎᓖᑦ ᐸᓂᖅᓰᕕᖃᕐᓗᑎᑦ ᐊᒻᒪᓗ ᐋᓐᓂᓗᐊᖅᓯᒪᔪᓄᓪᓗ ᒪᒥᓴᕐᕕᖃᕐᓗᑎᑦ

ᓄᓇᓕᓐᓂ
5. ᑮᓇᐅᔭᖅᑎᒍᑦ ᐃᑲᔪᖅᑐᖅᑕᐅᔭᕆᐊᖃᕐᓂᖏᑦ ᐱᐅᔪᒥᒃ ᐃᓅᓯᖃᖁᓪᓗᒋᑦ
6. ᐃᓐᓇᒻᒪᕇᑦ ᐃᓚᐅᖃᑕᐅᖃᑦᑕᕆᐊᖃᕐᓂᖏᑦ ᐃᑲᔪᖃᑦᑕᕐᓗᑎᓪᓗ ᓄᓇᓕᐅᔪᒧᑦ
7. ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒥᒃ ᐱᔨᑦᑎᖅᑕᐅᖃᑦᑕᕐᓗᑎᑦ ᐃᓐᓇᒻᒪᕇᑦ
8. ᐃᖏᕐᕋᔾᔪᑎᑕᖃᕐᓗᓂ ᐃᓐᓇᒻᒪᕆᓐᓄᑐᐊᖅ ᐊᒻᒪᓗ ᐱᔭᕆᐊᑭᓪᓗᓂ ᓇᒧᙵᕕᒃᓴᖃᖃᑦᑕᕈᓐᓇᕐᓂᖏᑦ
9. ᐃᖅᑲᖅᑐᐃᕕᓕᕆᓂᕐᒧᑦ ᑭᒡᒐᖅᑐᖅᑕᐅᔭᕆᖃᕐᓂᖏᑦ ᐃᑲᔪᖅᑐᖅᑕᐅᓗᑎᑦ, ᐊᔭᐅᖅᑎᖃᕆᐊᖃᕐᓂᖏᑦ

ᐊᒻᒪᓗ ᐱᖁᔭᖅᑎᒍᑦ ᐃᑲᔪᖅᑐᐃᔨᖃᖃᑦᑕᕐᓗᑎᑦ ᐃᓐᓇᒻᒪᕇᑦ
10. ᐃᓄᐃᑦ ᖃᐅᔨᒪᔭᑐᖃᖏᑦ ᑐᑦᑕᕐᕕᖏᔭᐅᖃᑦᑕᕐᓗᓂ ᓄᓇᓕᒻᒥ ᐃᓅᓯᕐᒧᑦ ᐊᒻᒪᓗ ᑕᒪᐃᓐᓂ ᒐᕙᒪᒃᑯᑦ

ᐱᓕᕆᐊᖏᖕᓄᑦ.

ᐃᓐᓇᒻᒪᕇᑦ ᐅᖃᓚᐅᖅᑐᑦ ᐅᑭᐅᖅᑖᑦᑎᐊᓂᖅᓴᐅᖁᓪᓗᒋᑦ ᐱᐅᔪᒥᒃ ᐃᓐᓇᒻᒪᕆᙳᕐᓗᑎᑦ ᓄᓇᕗᒻᒥ,
ᓯᕗᓂᒃᓴᖃᕈᒪᔪᑦ ᐃᒪᐃᓕᐅᕈᓐᓇᕋᔭᖅᑐᑎᑦ:

● ᐃᓅᒐᔭᕐᒪᑕ ᑐᙵᓇᖅᑐᒥᒃ, ᐊᑦᑕᓇᙱᑦᑐᒥᒃ, ᐊᒻᒪᓗ ᐊᑲᐅᔪᒥᒃ ᐊᕙᑎᖃᕐᓗᑎᑦ ᑎᒥᒃᑯᑦ, ᐃᓱᒪᒃᑯᑦ,
ᐅᑉᐱᕐᓂᒃᑯᑦ, ᐃᓕᖅᑯᓯᒃᑯᑦ, ᐊᒻᒪᓗ ᐃᓅᓯᒃᑯᑦ ᐱᔭᕆᐊᓕᖏᑦ ᐱᔪᓐᓇᕐᓗᓂᒋᑦ, ᐊᒻᒪᓗ
ᑐᙵᓇᕐᕕᐅᖃᑦᑕᕐᓗᑎᑦ ᐃᑉᐱᒋᔭᐅᑦᑎᐊᕐᓗᑎᓪᓗ.

● ᐃᒡᓗᖃᖅᑎᑕᐅᒐᔭᕐᒪᑕ ᐋᖅᑭᓱᖅᓯᒪᔪᒥᒃ ᑭᙴᒪᒋᔭᖏᑦ ᐱᔭᕆᐊᓕᖏᑦ ᓈᒻᒪᑦᑑᓗᑎᑦ ᐱᓗᓂᒋᑦ
ᐅᑭᐅᖅᑖᖅᐸᓪᓕᐊᓕᕐᓂᖏᑦ ᒪᓕᓪᓗᒋᑦ, ᐊᑦᑕᓇᙱᑦᑑᓗᑎᓪᓗ ᐊᒻᒪᓗ ᓴᐳᔾᔨᔪᓐᓇᕐᓗᑎᑦ, ᒪᒃᑯᓐᓂᖅᓴᓂᑦ
ᐃᓚᒌᓂᒃ ᐃᒡᓗᒥᐅᑕᖃᑎᖃᙱᓪᓗᑎᑦ, ᐊᒻᒪᓗ ᓴᐳᔾᔭᐅᓗᑎᑦ ᐋᓐᓂᖅᑎᖅᑕᐅᓂᕐᒥᒃ.

● ᐋᓐᓂᐊᖅᑕᐃᓕᒪᓂᕐᒧᑦ ᑲᒪᒋᔭᐅᓂᖏᑦ ᐊᖏᕐᕋᒥᓗ ᑲᒪᒋᔭᐅᓂᖏᑦ ᐊᑐᐃᓐᓇᐅᒪᑎᑕᐅᕙᓪᓗᑎᑦ ᐊᒻᒪᓗ
ᓈᒻᒪᑦᑑᓗᑎᑦ ᑎᒥᖏᖕᓄᑦ ᐃᓱᒪᖏᓐᓄᓪᓗ ᐋᓐᓂᐊᖅᑕᐃᓕᒪᓂᖏᖕᓄᑦ. ᑕᒪᐃᓐᓂ ᐸᖅᑭᔭᐅᓂᖏᑦ
ᐃᑲᔪᖅᑐᖅᑕᐅᓂᖏᑕᓗ ᐱᔨᑦᑎᕋᕈᑎᖏᑦ ᐃᓐᓇᕈᖅᐸᓪᓕᐊᑎᓪᓗᒋᑦ ᐊᑐᐃᓐᓇᐅᒪᒐᔭᕐᒪᑕ ᐊᖏᕐᕋᖏᖕᓂ
ᓄᓇᓕᖏᖕᓂ, ᐱᓕᒻᒪᒃᓴᖅᓯᒪᔪᓄᑦ ᐃᑲᔪᖅᑐᐃᔨᖃᕐᓗᑎᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᐋᓐᓂᐊᕐᕕᒻᒥ
ᐃᖅᑲᓇᐃᔭᖅᑎᓄᑦ, ᐊᒻᒪᓗ ᐊᔾᔨᐅᙱᑦᑐᑦ ᐱᔭᕆᐊᓕᖏᑦ ᐃᓐᓇᒻᒪᕇᑦ ᑎᒥᒥᒍ ᐊᔪᕈᑎᓖᑦ ᐅᕝᕙᓘᓐᓃᑦ
ᐳᐃᒍᑐᓗᐊᓕᖅᑐᑦ ᐱᔨᑦᑎᖅᑕᐅᓗᑎᑦ.

● ᐃᑲᔪᓲᖑᓗᑎᑦ ᐃᓅᖃᑎᒌᓄᑦ ᐊᒻᒪᓗ ᐊᑐᕐᔫᒥᑎᑕᐅᓕᕐᓗᓂ ᐃᓄᐃᑦ ᐃᓕᖅᑯᓯᖓ ᐃᓚᐅᖃᑕᐅᓂᖏᑎᒍᑦ
ᓄᓇᓕᒻᒥ ᖃᓄᐃᓕᐅᕈᑕᐅᕙᑦᑐᓄᑦ, ᐊᑐᓂ ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᔪᑎᒍᑦ ᐃᓐᓇᒻᒪᕇᑦ
ᑲᑐᔾᔨᖃᑎᒌᑎᒍᑦ. ᐊᑐᓂ ᓄᓇᓕᐅᔪᓂ, ᐃᓐᓇᒻᒪᕇᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑕᐅᖏᓐᓇᖅᑐᒥᒃ
ᐃᑲᔪᖅᑐᐃᔨᖃᕐᓗᑎᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᑮᓇᐅᔭᖃᖅᑎᑕᐅᕙᑦᑐᑎᒍᑦ ᑲᑎᕝᕕᖃᕐᓗᑎᑦ, ᐃᓐᓇᒻᒪᕇᑦ
ᐊᑐᖃᑦᑕᕋᔭᖅᑕᖏᑦ, ᑲᑎᒪᖃᑦᑕᕈᓐᓇᖁᓪᓗᒋᑦ ᖃᓄᐃᓕᐅᕐᓂᐅᔪᓄᑦ ᐊᒻᒪᓗ ᖁᕕᐊᒋᔭᖏᑦ ᒪᓕᓪᓗᒋᑦ
ᖃᓄᐃᓕᐅᕈᓘᔭᖅᑎᑕᐅᓗᑎᑦ, ᐊᒻᒪᓗ ᐊᒃᓱᕈᕐᓇᙱᓐᓂᖅᓴᐅᓕᖅᑎᑦᑎᒍᑕᐅᓗᓂ
ᐃᓄᑑᔪᕐᔫᔮᕐᓇᙱᑦᑑᓗᓂ. ᑕᒪᒃᑯᐊ ᐃᓐᓇᒻᒪᕇᑦ ᑲᑎᕝᕕᖏᑦ ᐊᑐᖅᑕᐅᔪᓐᓇᕋᔭᖅᑐᑦ ᑲᑎᓪᓗᑎᑦ ᐊᒻᒪᓗ
ᐃᓅᖃᑎᖃᕐᓗᑎᑦ ᒪᒃᑯᒃᑐᓂ ᓄᓇᖅᑲᑎᒥᓂᒃ ᐃᑲᔪᕈᓐᓇᕋᔭᕐᒪᑕ, ᐃᓅᓯᓕᕆᓗᑎᑦ, ᐊᒻᒪᓗ ᐃᓄᐃᑦ
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑎᑦᑎᒍᓐᓇᕐᓗᑎᑦ.

● ᐊᑐᓂ ᓄᓇᓕᐅᔪᓂᑦ ᓄᓇᓯᐅᑎᖃᖅᑎᑕᐅᓗᑎᑦ ᐃᓐᓇᒻᒪᕆᓐᓄᑦ ᐊᑐᖅᑕᐅᖃᑦᑕᕋᔭᖅᑐᑦ ᓄᓇᓕᒻᒥ
ᓇᒧᙵᕈᓐᓇᕐᓂᐊᕐᒪᑕ ᖃᓄᐃᓕᐅᖅᑐᖃᖅᑎᓪᓗᒍ ᐅᐸᒍᑎᔪᓐᓇᕐᓗᑎᑦ,
ᐋᓐᓂᐊᕐᕕᓕᐊᕆᐊᖃᓕᖅᑎᓪᓗᒋᑦ ᐊᑐᖅᑕᐅᓗᑎᑦ, ᐊᒻᒪᓗ ᖃᖓᑕᓲᒃᑯᕕᒻᒨᕈᔾᔭᐅᖃᑦᑕᕐᓗᑎᑦ
ᐊᐃᔭᐅᖃᑦᑕᕐᓗᑎᓪᓗ. ᑖᓐᓇ ᓄᓇᓯᐅᑎᐅᔪᖅ ᐋᖅᑭᓱᖅᓯᒪᓂᖃᕋᔭᖅᑐᖅ ᒪᓕᓪᓗᒋᑦ ᐃᓐᓇᒻᒪᕇᑦ
ᐱᔭᕆᐊᓕᖏᑦ ᑎᒥᒥᒍᑦ ᐊᔪᕈᑎᖃᕈᑎᑦ. ᐊᖁᑎᐅᔪᖅ ᐊᑭᓕᖅᓱᖅᑕᐅᖃᑦᑕᕋᔭᖅᑐᖅ ᓄᓇᓕᓐᓂ ᐃᓐᓇᒻᒪᕇᑦ
ᑲᑎᒪᔨᕋᓛᖏᖕᓄᑦ.

● ᐃᖏᕐᕋᔾᔪᑎᒥᒃ ᐊᑐᕈᓐᓇᕆᐊᓖᑦ − ᐅᒥᐊᕐᓂᑦ, ᖃᒧᑕᐅᔭᓂᑦ ᐊᒻᒪᓗ ᐱᓲᑎᓂᑦ −
ᓄᓇᑐᐃᓐᓇᕐᒨᕈᔾᔭᐅᖃᑦᑕᕋᔭᕋᒥᒃ ᐱᖅᑯᓯᑐᖃᖅᑎᒍᑦ ᖃᓄᐃᓕᐅᖃᑕᐅᖁᓪᓗᒋᑦ ᓲᕐᓗᒃ ᐃᖃᓪᓕᐊᕐᓗᑎᑦ
ᐊᒻᒪᓗ ᓄᓂᕙᒋᐊᕐᓗᑎᑦ, ᐊᒻᒪᓗ ᒪᒃᑯᒃᑐᑦ ᐃᓚᐅᖃᑕᐅᖃᑦᑕᕋᔭᖅᑐᑦ ᑕᒪᒃᑯᓄᖓᖃᓄᐃᓕᐅᕐᓂᐅᔪᓄᑦ.

● ᑕᑎᖃᑦᑎᐊᕈᓐᓇᓇᖅᑐᖃᕐᓗᑎᑦ, ᐊᕐᕌᒍᓕᒫᕐᒥ ᐊᑐᐃᓐᓇᐅᒪᖃᑦᑕᕐᓗᑎᑦ ᐃᓄᐃᑦ ᓂᕿᖏᖕᓂᑦ
ᐊᑐᐃᓐᓇᐅᒪᕕᐅᖃᑦᑕᕐᓗᑎᑦ ᓂᕿᒋᖃᑦᑕᕐᓂᐊᕋᒥᔾᔪᒃ ᐊᒻᒪᓗ ᐃᓐᓇᒻᒪᕇᑦ ᑲᑎᑦᑎᓪᓗᒋᑦ
ᓂᕆᔭᐅᖃᑦᑕᕋᔭᖅᑐᓂᑦ; ᐊᒻᒪᓗ ᐃᓄᐃᑦ ᐱᖅᑯᓯᖏᖕᓂᑦ ᐊᑐᐃᓐᓇᕐᓂᐊᕐᒪᑕ ᑲᑐᔾᔨᓗᑎᑦ ᓂᕿᓂᑦ,
ᓄᓇᑐᐃᓐᓇᕐᒦᓪᓗᑎᑦ, ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑎᑦ ᒪᒃᑯᓐᓂᖅᓴᓂᑦ ᑭᖑᕚᕆᔭᐅᔪᓂᑦ
ᐊᔪᕆᖅᓱᐃᔾᔨᖃᑦᑕᕋᔭᕐᒪᑕ ᐃᓄᐃᑦ ᐃᓅᓯᖏᓐᓂᒃ.

● ᐃᓚᐅᖃᑕᐅᑦᑎᐊᖃᑦᑕᕋᔭᖅᑐᑦ ᐃᑲᔪᕐᓗᑎᑦ ᐋᖅᑮᓗᑎᑦ ᐊᐳᕈᑎᖃᕐᓂᐅᔪᓂᑦ ᐊᐃᕙᐅᑎᔪᓂᑦ ᐊᒻᒪᓗ
ᐱᕋᔭᓐᓂᐅᔪᓂᑦ ᓄᓇᓕᖏᖕᓂ ᓄᓇᖅᑲᑎᒋᔭᐅᓗᑎᑦ ᐋᖅᑮᑎᑦᑎᔨᐅᓗᑎᑦ ᐃᖅᑲᖅᑐᐃᖃᑕᐅᖃᑦᑕᕋᔭᕐᒪᑕ
ᑲᑎᒪᔨᕋᓛᕐᓂ, ᐊᒻᒪᓗ ᐅᖃᐅᔾᔨᒋᐊᖅᑎᐅᓗᑎᑦ ᐳᑭᖅᑕᓕᒃᑯᓐᓂ, ᐃᖅᑲᖅᑐᐃᔨᒃᑯᑦ ᑎᑭᓐᓂᕋᐃᒍᑎᑦ
ᐃᑲᔪᕐᓗᑎᑦ, ᐊᒻᒪᓗ ᒪᓕᒐᓕᕆᔨᒃᑯᓐᓂ ᐃᑲᔪᖃᑦᑕᕐᓗᑎᑦ.

● ᐃᑲᔪᕐᓂᖃᖃᑦᑕᖅᑐᑦ ᓄᓇᓕᐅᔫᑉ ᖃᓄᐃᑦᑕᐃᓕᓂᖓᓂᒃ ᐱᖃᑕᐅᖃᑦᑕᕐᓂᖏᑎᒍᑦ ᐋᙵᔮᕐᓇᖅᑐᓂᑦ
ᐊᔪᕈᑎᓖᑦ ᐸᓂᖅᓰᔪᓄᑦ ᐊᑐᖅᑐᑦ ᐱᓕᕆᐊᕐᓂ ᐊᒻᒪᓗ ᒪᒥᓴᖅᑕᐅᓂᖏᑦ ᑕᒪᒃᑯᓂᖓ ᐊᑐᖅᐸᑦᑐᓂᑦ:
ᖃᐅᔨᒪᑦᑎᐊᕐᓗᑎᑦ ᑕᒪᒃᑯᐊ ᐱᓕᕆᐊᑦ ᑐᙵᕕᖃᕋᓗᐊᕐᒪᖔᕐᒥᒃ ᐃᓄᐃᑦ ᐱᖅᑯᓯᖏᓐᓂᒃ.

ᐃᓐᓇᒻᒪᕇᑦ ᑲᑎᒪᓂᖏᑦ,ᐊᕕᑦᑐᖅᓯᒪᓂᖏᑎᒍᑦ

ᑖᓐᓇ ᐃᓚᖓᑦ ᑕᑯᑎᑦᑎᓂᖃᖅᑐᖅ ᐃᓐᓇᒻᒪᕇᑦ ᐅᖃᓚᐅᕐᓂᖏᖕᓂ ᐊᕕᑦᑐᖅᓯᒪᔪᓂ ᑲᑎᒪᓂᖃᖅᑎᓪᓗᒋᑦ.
ᑕᒪᐃᓐᓂ ᓇᐃᓈᓯᒪᓂᖏᑦ ᑕᒪᒃᑯᐊ ᑲᑎᒪᓂᐅᔪᓂ ᐃᓚᓕᐅᑎᓯᒪᔪᑦ ᐅᐃᒍᓂ ᑕᕝᕙᓂ ᐅᓂᒃᑲᕐᒥ.

ᑭᕙᓪᓕᕐᒥᐃᓐᓇᒻᒪᕇᑦ ᑲᑎᒪᓂᖏᑦ

ᑲᑎᒪᓂᖅ
ᕖᕝᕗᐊᕆ 14-15 2023 ᐃᒃᓯᕋᕐᔪᐊᑦ ᑐᒃᓯᐊᕐᕕᖓ

ᐃᓐᓇᒻᒪᕇᑦ ᑲᑎᒪᖃᑕᐅᔪᑦ
ᐊᔭᐅᓇ ᐃᒥᖅᑕᐅᑦ, ᓴᓪᓖᑦ
ᐋᓂ ᐱ. ᐃᑦᑐᖅ, ᓴᓪᓖᑦ
ᓄᓪ ᖃᓗᔾᔭᖅ, ᑲᖏᖅᖠᓂᖅ
ᓯᓯᓕᐊ ᐊᔭᕈᐊᖅ, ᑲᖏᖅᖠᓂᖅ
ᓲᓴᓐ ᓄᓗᒃ, ᓇᐅᔮᑦ
ᑕᐃᕕᑎ ᓄᓗᒃ, ᓇᐅᔮᑦ
ᔪᕌᑦ ᒪᒃᑖᖅ, ᐃᒡᓗᓕᒑᕐᔪᒃ
ᐄᕙ ᕗᐊᓯ, ᐃᒡᓗᓕᒑᕐᔪᒃ
ᒫᒃ ᐊᒪᕈᖅ, ᑎᑭᕋᕐᔪᐊᖅ
ᐱᓕᐸ ᐊᒡᒑᖅ, ᑎᑭᕋᕐᔪᐊᖅ
ᒪᒃ ᒋᕕᓐᔅ, ᐊᕐᕕᐊᑦ
ᓖᓴ ᒋᕙᓐᔅ, ᐊᕐᕕᐊᑦ
ᒫᑎᓐ ᖀᓛᒃ, ᖃᒪᓂ’ᑐᐊᖅ
ᔫᓐ ᔅᑳᑎ, ᖃᒪᓂ’ᑐᐊᖅ

ᐊᕕᑦᑐᖅᓯᒪᔪᓂ ᑲᒪᔨ
ᕘᓇ ᔅᑐᕆᒃᓚᓐ

ᑐᓵᔨ
ᐱᕐᓇᑎ ᑏᓐ

ᐱᓕᕆᔩᑦ ᓯᕗᒃᑲᖅᑕᖅᑎᖏᑦ
ᒥᐊᕆ ᕕᐅᓪᒪᓐ
ᕌᕕᓐ ᑳᒻᕗᓪ

ᐅᖃᐅᑕᐅᓗᐊᓚᐅᖅᑐᑦ
● ᐃᓐᓇᒻᒪᕆᙳᕐᓂᖅ ᐃᓄᐃᑦ ᐱᖅᑯᓯᖏᑦ

ᐊᑐᖅᑕᐅᓗᑎᑦ ᐊᒻᒪᓗ ᐃᓄᐃᑦ
ᐃᓕᖅᑯᓯᖓᓃᓪᓗᑎᑦ

● ᐃᓐᓇᒻᒪᕇᑦ ᐸᖅᑭᔭᐅᓂᖏᖕᓄᑦ ᓇᔪᒐᖅ
ᑕᒪᐃᓐᓂ ᓄᓇᓕᓐᓂ

● ᐊᖏᕐᕋᒥ ᐸᖅᑭᔭᐅᓂᖏᑦ ᐃᓐᓇᒻᒪᕇᑦ
● ᐱᐅᓂᖅᓴᒥᒃ ᐋᓐᓂᐊᖅᑕᕿᓕᒪᓂᕐᒧᑦ

ᑲᒪᒋᔭᐅᖃᑦᑕᕐᓗᑎᑦ ᐃᓐᓇᒻᒪᕇᑦ
● ᐃᓐᓇᒻᒪᕇᑦ ᐃᒡᓗᖃᖅᑎᑕᐅᓂᖏᑦ

ᓇᖕᒥᓂᖃᕐᓂᖏᑦ
● ᐊᑦᑕᓇᙱᑦᑐᑦ ᐅᐸᒍᑎᒋᔪᓐᓇᖅᑕᖏᑦ

ᐃᓐᓇᒻᒪᕇᑦ
● ᐃᓐᓇᒻᒪᕇᑦ ᐱᑦᑎᐊᖅᑕᐅᖃᑦᑕᙱᓐᓂᖏᑦ
● ᐃᖏᕐᕋᔾᔪᑏᑦ ᐃᓐᓇᒻᒪᕆᓐᓄᑦ
● ᐃᓐᓇᒻᒪᕇᑦ ᐃᓱᒫᓗᒃᑐᑦ ᒪᒃᑯᓐᓂᖅᓴᓂᑦ
● ᐃᓐᓇᒻᒪᕇᑦ ᑐᓴᖅᑕᐅᔭᕆᐊᓖᑦ

ᓈᓚᒃᑕᐅᓗᑎᑦ
● ᐃᓄᒃᑎᑐᑦ

● ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᕐᓗ
ᐃᓐᓇᕈᖅᐸᓪᓕᐊᓂᕐᒥᒃ

● ᐃᓐᓇᒻᒪᕇᑦ ᐃᓚᒌᓄᑦ ᑲᒪᔨᐅᕗᑦ
● ᐃᓐᓇᒻᒪᕇᑦ ᑲᑎᕝᕕᖏᑦ
● ᐃᓐᓇᒻᒪᕇᑦ ᖃᓄᐃᓕᐅᖃᑦᑕᕐᓗᑎᑦ

ᓄᓇᓕᓐᓂ
● ᐃᓄᐃᑦ ᓂᕿᖏᑦ ᐃᓐᓇᒻᒪᕆᓐᓄᑦ
● ᓄᓇᓕᓐᓂ ᐱᖁᑎᕐᔪᐊᓅᕈᓐᓇᕐᓂᖏᑦ

ᐃᒡᓗᓄᓪᓗ
● ᐃᓐᓇᒻᒪᕇᑦ ᑲᑎᒪᔨᐊᓛᖏᑦ ᐊᒻᒪᓗ

ᐊᕕᑦᑐᖅᓯᒪᔪᓂ ᑲᑎᖃᑦᑕᕐᓂᖏᑦ
● ᐃᓐᓇᒻᒪᕇᑦ ᒥᑭᓐᓂᖅᓴᓂ ᓄᓇᓕᓐᓂ

ᐃᒃᓯᖕᓇᒃᑕᐅᔫᔮᕐᒪᑕ

ᕿᑎᕐᒥᐅᓂᐃᓐᓇᒻᒪᕇᑦ ᑲᑎᒪᓂᖏᑦ

ᑲᑎᒪᓂᖅ
ᒫᑦᓯ 8-9 2023 ᓘᒃ ᓄᕗᓕᒐᖅ ᐱᙳᐊᕐᕕᒃ

ᐃᓐᓇᒻᒪᕇᑦ ᑲᑎᒪᖃᑕᐅᔪᑦ
ᒥᐊᕆ ᐋᓐ ᐊᒡᓇᕼᐃᐊᒃ, ᖁᕐᓗᖅᑑᖅ
ᔭᐃᑯ ᐸᓪᓗᖓᔭᖅ, ᖁᕐᓗᖅᑑᖅ
ᐊᓇᐅᔪᖅ ᐊᓗᑭ, ᑕᓗᕐᔪᐊᖅ
ᓴᐃᒪᓐ ᐅᓕᑲᑕᓕᒃ, ᑕᓗᕐᔪᐊᖅ
ᒥᐊᕆᐊᒻ ᐊᒡᓗᒃᑲᖅ, ᐅᖅᓱᖅᑑᖅ
ᑕᐃᕕᑎ ᓯᒃᓯᒃ, ᐅᖅᓱᖅᑑᖅ
ᓯᓖᓐ ᓂᙵᖅ, ᑯᒑᕐᔪᒃ
ᑯᕆᔅᑎᐊᓐ ᓈᓗᙱᐊᖅ, ᑯᒑᕐᔪᒃ
ᔨᒥ ᕼᐊᓂᓚᒃ ᐊᖓᔪᒃᑎᖅ, ᐃᖃᓗᒃᑑᑦᓯᐊᖅ
ᔨᐊᓯ ᓚᐃᔪᓪ, ᐃᖃᓗᒃᑑᑦᓯᐊᖅ

ᐊᕕᑦᑐᖅᓯᒪᔪᒥ ᑲᒪᔨ
ᓇᕙᓕᒃ ᑐᓗᒐᕐᓈᖅ

ᑐᓵᔩᒃ
ᔫᓯᐱ ᖂᖅᑭᐊᖅ
ᕼᐃᐊᓚᓐ ᑭᓕᐊᓐᑲᓐᕘᒡ

ᐱᓕᕆᔩᒃᓯᕗᒃᑲᖅᑕᖅᑎᖏᒃ
ᒥᐊᕆ ᕕᐅᓪᒪᓐ
ᕌᕕᓐ ᑳᒻᕗᓪ

ᐅᖃᐅᓯᐅᓗᐊᓚᐅᖅᑐᑦ
● ᐃᓐᓇᒻᒪᕇᑦ ᐸᖅᑭᔭᐅᕝᕕᖏᑦ
● ᐊᖏᕐᕋᒥ ᐸᖅᑭᔭᐅᓂᖏᑦ
● ᐃᒡᓗᖃᖅᑎᑕᐅᓂᖏᑦ ᐃᓐᓇᒻᒪᕇᑦ
● ᐋᓐᓂᖅᑎᖅᑕᐅᖃᑦᑕᕐᓂᖏᑦ ᐊᒻᒪᓗ

ᑲᑉᐱᐊᓵᕆᔭᐅᓂᖏᑦ
● ᐃᓐᓇᒻᒪᕇᑦ ᑲᑎᕝᕕᖏᑦ ᐊᒻᒪᓗ

ᖃᓄᐃᓕᐅᕐᓂᖏᑦ
● ᐃᓐᓇᒻᒪᕇᑦ ᑲᓱᖅᓯᒪᓂᖏᑦ ᒪᒃᑯᒃᑐᓂ

ᓄᓇᓕᒻᒥᐅᑕᓂᓪᓗ
● ᐃᓐᓇᒻᒪᕇᑦ ᐃᑲᔪᖅᑐᑦ ᓄᓇᓕᓐᓄᑦ
● ᐃᖏᕐᕋᔾᔪᑎᖃᖅᑎᑕᐅᓂᖏᑦ ᐃᓐᓇᒻᒪᕇᑦ

● ᐃᓄᒃᑐᑦ ᐊᒻᒪᓗ ᑐᓴᐅᒪᖃᑎᒌᓐᓂᖅ
● ᐃᓄᐃᑦ ᓂᕿᖏᑦ
● ᑐᐊᕕᕐᓇᖅᑐᒃᑯᑦ ᑲᒪᒋᔭᐅᔭᕆᐊᖃᓕᕐᖏᑦ
● ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ

ᐱᔨᑦᑎᖅᑕᐅᓂᖏᑦ
● ᐊᑦᑐᐃᓂᖃᕐᓂᖏᑦ ᐃᓚᒌᑦ

ᐋᙵᔮᕐᓇᖅᑐᓂᑦ ᓄᖅᑲᕈᓐᓇᐃᓪᓕᓯᒪᔪᑦ
● ᑮᓇᐅᔭᖅᑎᒍᑦ ᐊᒃᓱᕈᖅᑐᑦ
● ᐃᑲᔪᖅᑕᐅᒋᐊᕐᓂᖅ

ᕿᑭᖅᑖᓘᑉ ᐅᐊᓐᓇᖓᓂᐃᓐᓇᒻᒪᕇᑦ ᑲᑎᓐᓂᖏᑦ

ᑲᑎᒪᓂᖅ
ᒫᑦᓯ 22-23 2023 ᓴᐃᓂᖅ ᑐᔪᕐᒥᕕᒃ

ᐃᓐᓇᒻᒪᕇᑦ ᐃᓚᐅᖃᑕᐅᔪᑦ
ᑕᒍᓐᓈᖅ ᖃᕙᕙᐅᖅ, ᐃᒃᐱᐊᕐᔪᒃ
ᓴᐸ ᑭᒍᑎᒃᑳᕐᔪᒃ, ᐃᒃᐱᐊᕐᔪᒃ
ᐳᐊᓯ ᐆᑦᑐᕙ, ᒥᑦᑎᒪᑕᓕᒃ
ᒥᐊᕆ ᒪᒃᐸ, ᒥᑦᑎᒪᑕᓕᒃ
ᓚᐃᓴ ᓂᖏᐅᖅ, ᐊᐅᓱᐃᑦᑐᖅ
ᐋᓂ ᐊᐅᓪᓚᓗᒃ, ᐊᐅᓱᐃᑦᑐᖅ
ᒥᐊᕆ ᑲᓪᓗᒃ, ᖃᐅᓱᐃᑦᑐᖅ
ᑲᑕᐃᓯ ᐃᓪᓚᐅᖅ, ᖃᐅᓱᐃᑦᑐᖅ
ᔫᓯᐱ ᐃᖅᑯᖅ ᐊᖑᑎᕐᔪᐊᖅ, ᑲᖏᖅᑐᒑᐱᒃ

ᐊᕕᑦᑐᖅᓯᒪᔪᒥ ᑲᒪᔩᑦ
ᓃᓇ ᑲᐅᑐᖅ

ᑐᓵᔩᒃ ᐱᓕᕆᔩᒃ ᓯᕗᒃᑲᖅᑕᖅᑎᖏᒃ
ᔩᓂ ᒪᒃᑖᖅ ᒥᐊᕆ ᕕᐅᓪᒪᓐ
ᓴᐃᓚᔅ ᑕᑲᓗᒐᖅ ᕌᕕᓐ ᑳᒻᕗᓪ

ᐅᖃᐅᑕᐅᓗᐊᓚᐅᖅᑐᑦ
● ᐃᓐᓇᒻᒪᕇᑦ ᐸᖅᑭᔭᐅᕝᕕᖏᑦ
● ᐊᖏᕐᕋᒥ ᐸᖅᑭᔭᐅᓂᖏᖕᓄᑦ ᐱᔨᑦᑎᕋᕈᑏᑦ
● ᐃᒡᓗᓕᔨᕆᓂᖅ
● ᐋᓐᓂᑎᖅᑕᐅᕙᓐᓂᖏᑦ
● ᖃᓄᐃᓕᐅᕈᑎᒋᔭᐅᔪᑦ ᐃᓐᓇᒻᒪᕆᓐᓄᑦ −

ᓄᓇᑐᐃᓐᓇᕐᒥ ᓄᓇᓕᓐᓂᓗ
● ᐃᓐᓇᒻᒪᕇᑦ ᑲᑐᔾᔨᔪᑦ ᐃᓕᖅᑯᓯᕐᒥ
● ᐃᓐᓇᒻᒪᕇᑦ ᑲᑎᒪᔨᐊᓛᖏᑦ ᐊᒻᒪᓗ

ᐃᓐᓇᒻᒪᕇᑦ ᑭᒡᒐᖅᑐᐃᔨᖓ ᐊᔭᐅᕆᔨ
● ᐃᖏᕐᕋᔾᔪᑎᓂᑦ ᐊᑐᕈᓐᓇᕐᓂᖅ ᓄᓇᓕᓐᓂ

ᓄᓇᑐᐃᓐᓇᕐᒥᓗ
● ᓄᑕᖅᑲᓂᑦ ᐱᕈᖅᓴᐃᓂᕐᒧᑦ

ᑲᒪᒋᔭᐅᔭᕆᐊᓖᑦ ᐃᓄᙳᐃᓗᓂ
● ᑐᓴᐅᒪᖃᑎᖃᖃᑦᑕᑦᑎᐊᕐᓂᖅᓴᐅᓗᑎᑦ

ᐃᓐᓇᒻᒪᕆᓐᓂ
● ᐃᓄᐃᑦ ᓂᕿᖏᑦ ᐃᓐᓇᒻᒪᕆᓐᓄᑦ

ᕿᑭᖅᑖᓘᑉᓂᒋᐊᓂᐃᓐᓇᒻᒪᕇᑦ ᑲᑎᒪᓂᖏᑦ

ᑲᑎᒪᓂᖏᑦ
ᐄᐳᕈᓪ 18-19 2023 ᕗᕉᕕᓱᕐ ᑐᔪᕐᒥᕕᒃ

ᐃᓐᓇᒻᒪᕇᑦ ᐃᓚᐅᖃᑕᐅᔪᑦ
ᔪᐊᔾᔨ ᐊᐅᒃᓵᖅ, ᐃᒡᓗᓕᒃ
ᑦᓵᓕ ᐅᑦᑕᒃ, ᐃᒡᓗᓕᒃ
ᔨᒥ ᒫᓂᖕ, ᑭᙵᐃᑦ
ᑯᒫᕐᔪᒃ ᐲ, ᑭᙵᐃᑦ
ᐊᐃᑎ ᑎᒥᓛᖅ, ᑭᒻᒥᕈᑦ
ᓵᓐᑎ ᐋᑲᕙᒃ, ᑭᒻᒥᕈᑦ
ᒪᐃ ᓛᓐᔅᑕᐃᔪᓪ, ᐃᖃᓗᐃᑦ
ᕼᐊᓇ ᕿᓚᕝᕙᖅ, ᐃᖃᓗᐃᑦ
ᓕᐅ ᕕᓕᑉᔅ, ᐃᖃᓗᐃᑦ
ᐊᐃᒡᒐ ᑰᓂᓘᓯ, ᕿᑭᖅᑕᕐᔪᐊᖅ
ᕋᐃᑦᓱᓪ ᖃᖅᑲᖅ, ᕿᑭᖅᑕᕐᔪᐊᖅ
ᓈᓐᓯ ᐊᓂᕐᓂᓕᐊᖅ, ᐸᖕᓂᖅᑑᖅ
ᒦᑲ ᐊᓕᕙᖅᑕᖅ, ᐸᖕᓂᖅᑑᖅ
ᑏᓇ ᑭᑦᑐᓱᖅ, ᓴᓂᑭᓗᐊᖅ
ᓘᓯ ᐋᐸᖄᖅ, ᓴᓂᑭᓗᐊᖅ
ᔫᐱ ᖃᐃᕐᓂᖅ, ᓴᓂᕋᔭᒃ
ᕚᓗᕇ ᑰᓕ, ᓴᓂᕋᔭᒃ

ᐊᕕᑦᑐᖅᓯᒪᔪᓂ ᑲᒪᔨ
ᓱᕕᓇᐃ ᒪᐃᒃ

ᑐᓵᔩᑦ
ᐃᓐᓂᕐᕕᒃ

ᐱᓕᕆᔩᑦ ᓯᕗᒃᑲᖅᑕᖅᑎᖏᒃ
ᒥᐊᕆ ᕕᐅᓪᒪᓐ
ᕌᕕᓐ ᑳᒻᕗᓪ

ᐅᖃᐅᑕᐅᓗᐊᓚᐅᖅᑐᑦ
● ᐃᓐᓇᒻᒪᕇᑦ ᐸᖅᑭᔭᐅᕝᕕᖏᑦ ᑕᒪᐃᓐᓂ

ᓄᓇᓕᓐᓂ
● ᐊᖏᕐᕋᒥ ᐸᖅᑭᔭᐅᔭᕆᐊᓖᑦ

ᐃᓐᓇᒻᒪᕆᕈᓕᖅᑐᑦ ᐊᖏᕐᕋᒥ
● ᐃᓐᓇᒻᒪᕇᑦ ᐃᒡᓗᖃᖅᑎᑕᐅᓂᖏᑦ
● ᐃᖏᕐᕋᔾᔪᑎᓂᒃ ᐊᑐᕈᓐᓇᕐᓂᖅ
● ᐃᓐᓇᒻᒪᕇᑦ ᐱᑦᑎᐊᖅᑕᐅᖃᑦᑕᙱᓐᓂᖏᑦ,

ᑲᑉᐱᐊᓱᓐᓂᖏᑦ, ᐊᒻᒪᓗ ᓯᕘᕋᓵᖅᑕᐅᓂᖏᑦ
● ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ

ᐱᔨᑦᑎᖅᑕᐅᓃᑦ ᐃᑲᔪᖅᑐᖅᑕᐅᓂᖏᓪᓗ
ᐃᓐᓇᒻᒪᕇᑦ

● ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᖅ ᐊᒻᒪᓗ
ᒪᒥᓴᕐᓂᖅ

● ᑐᓴᐅᒪᖃᑎᖃᖃᑦᑕᕐᓂᖅ ᐃᓐᓇᒻᒪᕆᓐᓂᒃ
ᐊᒻᒪᓗ ᐊᑐᖅᑕᐅᓂᖓ ᐃᓄᒃᑎᑐᑦ

● ᐊᑐᖃᑦᑕᕐᓂᖅ ᐸᐸᑦᑎᓂᕐᓗ ᐃᓄᐃᑦ
ᖃᐅᔨᒪᔭᑐᖃᖏᓐᓂᒃ

● ᑭᒃᑯᓕᒫᑦ ᐸᖅᑭᓗᑎᑦ ᐃᓐᓇᒻᒪᕆᓐᓂᒃ

● ᐃᓄᐃᑦ ᑲᑐᔾᔨᖃᑎᒌᖏᑦ ᐱᔨᑦᑎᕐᓗᑎᑦ
ᐃᓐᓇᒻᒪᕆᓐᓂᒃ

● ᐃᓐᓇᒻᒪᕇᑦ ᑲᑎᒪᔨᕋᓛᖏᑦ ᐊᒻᒪᓗ
ᐃᓐᓇᒻᒪᕇᑦ ᑭᒡᒐᖅᑐᖅᑕᐅᓗᑎᑦ
ᐊᔭᐅᕆᓂᖅ

● ᖃᓄᐃᓕᐅᖅᑎᑕᐅᓂᖏᑦ ᐃᓐᓇᒻᒪᕇᑦ
ᑲᑎᕝᕕᖃᕐᓗᑎᑦ

● ᐃᓐᓇᒻᒪᕇᑦ ᐱᕈᖅᓴᐃᔪᑦ ᒪᒃᑯᓐᓂᖅᓴᓂᑦ
● ᐃᓄᐃᑦ ᓂᕿᖏᑦ ᐃᓐᓇᒻᒪᕇᑦ

ᐋᓐᓂᐊᖅᑕᐃᓕᓂᖏᖕᓄᑦ
● ᑮᓇᐅᔭᓕᕆᓂᕐᒧᑦ ᐱᔨᑦᑎᕋᕈᑏᑦ ᐃᑲᔫᑏᓪᓗ

ᐃᓐᓇᒻᒪᕆᓐᓄᑦ
● ᐱᖁᔭᓕᕆᓂᕐᒧᑦ ᐱᔨᑦᑎᕋᕈᑏᑦ

ᐃᑲᔪᖅᑐᐃᔾᔪᑏᓪᓗ ᐃᓐᓇᒻᒪᕆᓐᓄᑦ
● ᐃᓐᓇᒻᒪᕇᑦ ᐃᓕᓐᓂᐊᑎᑦᑎᖃᑕᐅᔪᑦ ᐊᒻᒪᓗ

ᓯᕗᓕᖅᑎᐅᓂᖏᑦ

ᐋᑐᕚᒥᐃᓐᓇᒻᒪᕇᑦ ᑲᑎᒪᓂᖏᑦ

ᑲᑎᒪᓂᖅ
ᒪᐃ 8-9 2023 ᓴᐃᓐᑦ ᒫᒡᒍᓚᑉ ᑐᒃᓯᐊᕐᕕᖓᑕ ᑲᑎᕝᕕᖓ

ᐃᓐᓇᒻᒪᕇᑦ ᐃᓚᐅᖃᑕᐅᔪᑦ
ᐊᐃᒡᒐ ᐊᑕᒍᑦᓯᐊᖅ
ᔩᓂ ᐅᑲᓕᖅ
ᐃᓕ ᕼᐃᒡᒋᓐᔅ
ᒥᒥ ᐊᕿᐊᕈᖅ
ᕇᐸ ᐃᕕᒃ−ᑲᓪᕈᑕᓐ
ᓴᐃᑐᑭ ᔫᒥ
ᓯᐳᐊᕋ ᐃᓄᐊᕋᖅ
ᕉᑦ ᖃᓪᓗᑦᓯᐊᖅ
ᐃᓕᓴᐱ ᐴᒥᖕᕼᐊᒻ
ᑕᐃᕕᑎ ᐃᖅᖢ
ᑐᕇᓯ ᐅᑯᒫᓗᒃ
ᕉᓴᓕ ᐊᓚᕋᓚᒃ
ᐄᑕ ᑲᓇᔪᖅ
ᑎᐊᕗᕋ ᑐᒎᓇᖅ
ᔩᓂ ᑲᓇᔪᖅ
ᐱᑦᓯᐅᓛᖅ ᓚᐃᑕ
ᖁᒻᒧ ᒥᒃᐋᓕᔅᑐᕐ
ᒥᐊᕆ ᐊᓚᐃᙵᖅ−ᕗᕋᐃᓱᕐ
ᕚᕝ ᓴᕕᖕᓂ
ᓴᓂᔭ ᐊᓪᓗᖅ
ᔮᓐ ᐊᕐᓇᕐᓗᐊᖅ
ᒦᑲ ᐊᒃᐸᓕᐊᓗᒃ
ᑦᓵᓕ ᓚᐃᔪᓪ

ᐊᕕᑦᑐᖅᓯᒪᔪᒥ ᑲᒪᔩᒃ
ᔫᓐ ᑯᓐᕼᐊ
ᔨᐱ ᓄᑦᓴᓴᒃ

ᑐᓵᔩᒃ
ᔮᓂ ᑕᖃᐅᒐᖅ
ᒫᑕ ᕕᓕᐅᕆᑎ

ᐱᓕᕆᔩᑦ ᓯᕗᓕᖅᑎᖏᒃ
ᒥᐊᕆ ᕕᐅᓪᒪᓐ
ᕌᕕᓐ ᑳᒻᐳᓪ

ᐅᖃᐅᑕᐅᓗᐊᓚᐅᖅᑐᑦ
● ᒪᒥᓴᕐᕕᖃᙱᓐᓂᖅ ᐊᒻᒪᓗ

ᐋᙵᔮᕐᓇᖅᑐᓄᑦ ᐊᔪᕈᑎᓕᓐᓄᑦ
ᐸᓂᖅᓰᕕᖃᙱᓐᓂᖅ ᓄᓇᕗᒻᒥ

● ᐃᓐᓇᐃᑦ ᑲᑎᕝᕕᖏᑦ ᐊᒻᒪᓗ
ᐅᖃᐅᔾᔨᒋᐊᕐᓂᖏᑦ

● ᐃᓐᓇᒻᒪᕇᑦ ᐃᓚᐅᖃᑕᐅᔪᒪᔪᑦ ᒪᒃᑯᒃᑐᓂᑦ
● ᐃᒡᓗᖃᖅᑎᑕᐅᓂᖏᑦ ᐃᓐᓇᒻᒪᕇᑦ
● ᐃᓄᐃᑦ ᓂᕿᖏᖕᓂᑦ ᐱᔪᓐᓇᕐᓂᖅ
● ᐃᖏᕐᕋᔾᔪᑎᓂᒃ ᐊᑐᕈᓐᓇᕐᓂᖅ
● ᐃᓐᓇᒻᒪᕇᑦ ᐱᑦᑎᐊᖅᑕᐅᖃᑦᑕᙱᓐᓂᖏᑦ
● ᓄᓇᓕᐸᐅᔭᕐᒥ ᐅᖓᓯᓗᐊᕐᓂᖅ ᐊᒻᒪᓗ

ᐃᓐᓇᒻᒪᕇᑦ ᐃᒃᓯᖕᓇᑦᑕᐅᓂᖏᑦ
● ᐃᓐᓇᒻᒪᕆᖕᓄᑦ ᑭᒡᒐᖅᑐᐃᔨ
● ᐱᖅᑯᓯᑐᖃᖅᑎᒍᑦ ᖃᓄᐃᓕᐅᕈᓘᔭᕐᓂᖅ

ᐊᒻᒪᓗ ᓇᒻᒥᓂᖅ ᑲᒪᑦᓯᐊᕐᓂᖅ
● ᐅᑭᐅᖅᑖᐸᓪᓕᐊᓂᖅ ᐊᒻᒪᓗ ᑎᒥᒃᑯ

ᐊᔪᕈᑎᓖᑦ
● ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ

ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑐᐃᔾᔪᑏᑦ
ᐱᔨᑦᑎᕋᕈᑏᓪᓗ: ᐊᖏᕐᕋᒥ ᐸᖅᑭᔭᐅᓂᖅ;

ᐃᓄᑑᙳᕐᓂᖅ; ᐃᓚᒌᓄᑦ
ᓘᒃᑖᖃᕈᓐᓇᑦᑎᐊᕐᓂᖅ,
ᐱᓕᕆᔨᒻᒪᕆᓐᓂᓪᓗ, ᐊᒻᒪᓗ
ᐱᔨᑦᑎᕋᖅᑕᐅᓂᖅ; ᒪᒥᓴᕐᓂᖅ; ᐱᐅᔪᒥᒃ
ᓈᒻᒪᑦᑐᒥᓪᓗ ᐋᓐᓂᐊᖅᑕᐃᓕᓂᕐᒧᑦ
ᑲᒪᒋᔭᐅᓂᖅ; ᐃᓱᒪᒃᑯᑦ
ᐋᓐᓂᐊᖅᑕᐃᓕᒪᓂᖅ ᑕᒪᐃᓐᓂ ᐃᓚᒌᑦ;
ᐊᒻᒪᓗ ᐃᓕᓐᓂᐊᕐᓂᖅ

● ᑐᓴᐅᒪᖃᑎᒌᓐᓂᖅ ᐊᒻᒪᓗ
ᐃᖅᑲᓇᐃᔭᖃᑎᒌᓐᓂᖅ

● ᐃᓐᓇᒻᒪᕇᑦ ᐸᖅᑭᔭᐅᓂᖏᑦᑕ ᓇᔪᒐᖏᑦ
(ᐊᑯᓂᐅᔪᒧᑦ)

● ᐱᒻᒪᕆᐅᓂᖏᑦ ᐃᓄᐃᑦ ᐅᖃᐅᓯᖏᑦ
● ᐃᓐᓇᒻᒪᕇᑦ ᐃᓕᓐᓂᐊᕈᒪᔪᑦ
● ᐃᓅᓯᖅ ᐃᓱᓕᑦᑎᓕᖅᑎᓪᓗᒍ

ᐅᐸᓗᖓᐃᕐᓂᖅ
● ᐃᑉᐱᒋᔭᐅᒍᓐᓃᖅᓯᒪᔪᑦ ᐃᓐᓇᒻᒪᕇᑦ
● ᑮᓇᐅᔭᖃᑦᑎᐊᖃᑦᑕᕐᓂᖅ ᐊᒻᒪᓗ

ᐊᒃᓱᕈᕐᓇᖅᑐᒃᑰᕐᓂᖅ
● ᓱᒻᒪᑦ ᐃᓐᓇᒻᒪᕇᑦ ᓅᓐᓂᕐᒪᖔᑕ ᓄᓇᕗᒻᒥ

ᑐᑭᓯᒋᐊᕈᑎᒃᑲᓐᓃᑦ

ᒥᑦᑎᒪᑕᓕᖕᒥᓈᓚᐅᑎᖃᕐᕕᒃ,ᐅᖄᓚᕕᐅᔪᓐᓇᖅᑐᑦ ᐊᐱᖅᓱᖅᑐᑦ
ᓇᒥ: ᒥᑦᑎᒪᑕᓕᒃ ᓈᓚᐅᑎᖃᕐᕕᒃ
ᐅᓪᓗᖅ: ᒫᑦᓯ 22 2023
ᐊᒥᓲᓂᖏᑦ ᐅᖄᓚᔪᑦ: 6

ᑐᓴᓚᐅᖅᑕᕗᑦ: ᒥᑦᑎᒪᑕᓕᖕᒥᐅᑦ ᖃᐃᖁᔭᐅᒪᐅᖅᑐᑦ ᑲᑐᔾᔨᓗᑎᑦ ᐃᓱᒪᒋᔭᒥᓂᒃ, ᖃᓄᖅ ᐃᓱᒪᖃᕐᒪᖔᑕ
ᐃᓱᒫᓘᑎᒥᓂᓪᓗ ᐃᓐᓇᒻᒪᕇᑦ ᖃᓄᐃᓕᕐᓂᖏᑦᑕ ᐅᓪᓗᒥ, ᐊᒻᒪᓗ ᖃᓄᖅ ᑕᐅᑐᒐᖃᕐᒪᖔᑦ ᐃᓐᓇᕈᕐᓂᕐᒥᒃ
ᐃᑉᐱᒋᔭᐅᑦᑎᐊᕐᓂᒃᑯᑦ ᓈᒻᒪᑦᑐᒥᒃ ᓄᓇᕗᒻᒥ. ᒪᒃᑯᓐᓂᖅᓴᑦ ᐅᖄᓚᖃᑦᑕᖅᑐᑦ ᐅᖃᐅᓯᖃᖅᐸᓚᐅᖅᑐᑦ
ᐱᓕᕆᖃᑎᖃᖃᑦᑕᕈᒪᓂᖏᖕᓂ ᐃᓐᓇᕐᓂᑦ; ᐃᑲᔪᖅᑐᖃᑦᑕᕐᓗᓂᒋᑦ ᓇᒧᙵᕈᓘᔭᖃᑦᑕᕐᓗᑎᑦ ᐊᖏᕐᕋᖏᓐᓂᓪᓗ
ᑭᓱᓕᕆᖃᑦᑕᕐᓗᑎᑦ, ᐊᒻᒪᓗ ᐅᖃᖃᑎᖃᕆᐊᓯᓗᑎᑦ ᐅᖃᐅᔾᔭᐅᒋᐊᕐᓂᐊᕋᒥᒃ ᐊᐃᑉᐸᖃᕐᓂᕐᒥᒃ. ᐃᓐᓇᐅᓂᖅᓴᐃᑦ
ᐅᖄᓚᔪᑦ ᐅᖃᐅᓯᖃᖅᐸᓚᐅᖅᑐᑦ ᐊᖏᕐᕋᒥ ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᓂᖏᑦ ᐃᓐᓇᒻᒪᕇᑦ ᓄᓇᓕᓐᓂ,
ᐃᓐᓇᒻᒪᕇᑦ ᐊᓂᖃᑦᑕᕐᓂᐊᙱᓐᓇᒥ ᐊᖏᕐᕋᖏᓐᓂ.

ᐃᐊᒻᕙᓯᕕᐊᔅᑦ ᐃᓐᓇᒃᑯᕕᒃ,ᐊᐱᖅᓱᖅᑕᐅᔪᑦ ᐃᓄᐃᑦ ᐃᓐᓇᒻᒪᕇᑦ ᐃᓐᓇᒃᑯᕕᒻᒦᑦᑐᑦ
ᓇᒥ: ᐃᐊᒻᕙᓯ ᕕᐊᔅᑦ ᐃᓐᓇᒃᑯᕕᒃ
ᐅᓪᓗᖅ: ᒪᐃ 11 2023
ᐊᒥᓲᓂᖏᑦ ᐃᓐᓇᒻᒪᕇᑦ ᐊᐱᖅᓱᖅᑕᐅᔪᑦ: 2

ᑐᓴᓚᐅᖅᑕᕗᑦ: ᒪᕐᕉᒃ ᐃᓐᓇᒃᑯᕕᒻᒥᐅᑖᒃ ᐃᐊᒻᕙᓯ ᕕᐊᔅᑦᒦᑦᑑᒃ. ᐅᑎᕈᒪᔫᒃ ᓄᓇᕗᒻᒧᑦ. ᐊᑐᓂ
ᑕᒪᐅᙵᓚᐅᖅᓯᒪᔫᒃ ᐋᑐᕚᒧᑦ ᖃᐅᔨᒪᒐᑎᒃ ᖃᓄᑎᒋ ᑕᒫᓃᓛᕐᓂᕐᒥᓂᒃ, ᐅᕝᕙᓘᓐᓃᑦ ᖃᖓ
ᐳᓛᕆᐊᖅᑕᐅᒐᔭᕐᒪᖔᑎᒃ ᐊᖏᕐᕋᒥᐅᑕᐅᖃᑎᖏᖕᓄᑦ. ᐅᓐᓂᕐᓗᒃᓯᒪᔫᒃ ᐃᓄᒃᑎᑑᖃᑦᑕᙱᓐᓂᖏᑦ ᐊᒻᒪᓗ
ᓂᖀᑦ ᐱᐅᙱᓐᓂᖏᖕᓂ. ᓇᓗᔫᒃ ᖃᖓ ᐊᐅᓪᓚᕋᔭᕐᒪᖔᑎᒃ.

ᐅᐃᒍᖏᑦ

ᑕᑯᓂᐊᕐᓗᒋᑦ ᐅᓂᒃᑳᑉ ᓇᐃᓈᖅᓯᒪᓂᓕᖏᑦᑕ ᐅᐃᒍᖏᑦ ᐊᑐᓂ ᐊᕕᑦᑐᖅᓯᒪᔪᓂ ᐃᓐᓇᒻᒪᕇᑦ ᑲᑎᒪᓂᖏᑦᑕ.

ᑖᒃᑯᐊ ᐅᓂᒃᑳᑦ ᐱᖃᓯᐅᔾᔨᓯᒪᔪᑦ ᐃᓄᐃᑦ ᐊᑐᓂ ᐅᖃᐅᓯᕆᔭᒥᓂᖏᑦ ᐊᒻᒪᓗ ᐅᖃᖅᑕᒥᓂᖏᑦᑕ ᑎᑎᕋᖅᓯᒪᓂᖏᑦ
ᑕᒪᐃᓐᓂ ᐃᓐᓇᒻᒪᕇᑦ ᐃᓚᐅᖃᑕᐅᓚᐅᖅᑐᑦ. ᑕᑭᔫᒻᒪᑕ ᐱᖃᓯᐅᔾᔨᓯᒪᒻᒪᑕ ᐃᓐᓇᒻᒪᕇᑦ ᑕᒪᐃᓐᓂ
ᐅᖃᖅᑕᒥᓂᖏᖕᓂ.

